
1. POLAZNE OSNOVE 
1.1. Uvod
Izbor profesije za pojedinca nikad nije bila laka odluka, a u današnjem vremenu, koje karakterišu brze promjene u tehnologiji i na tržištu rada, stalne potrebe za  učenjem i promjenama zaposlenja, pojedinac se sreće sa izazovima, za koje često nema znanja i vještina, da bi na njih uspješno odgovorio. Zbog toga je prevladala spoznaja, da pojedinac treba da nauči tzv. vještine vođenja karijere, koje mu omogućavaju da izabere pravo obrazovanje, osposobljavanje, zaposlenje i da uspješno vodi svoju karijeru. 
Većina vlada zemalja članica EU se poslije 2004. počela intenzivnije baviti službama za profesionalnu/karijernu orijentaciju čiji cilj je pomoć učenicima, studentima, nezaposlenim i drugim odraslima kod izbora obrazovanja i zanimanja. Toj temi se pripisuje velik značaj, pa je zbog toga 2004. godine Evropski savjet (European Council) donio prvu rezoluciju o karijernoj orijentaciji, a 2008. godine drugu. 
Na nivou Evropske unije 2004. godine je usvojena zajednička definicija ’cijeloživotne karijerne orijentacije’, koja je predstavljena u poglavlju 1.2. Definicije u karijernoj orijentaciji. U Crnoj Gori se za imenovanje te djelatnosti najčešče koristi termin profesionalna orijentacija
, koji obuhvata veći deo onoga što obuhvata karijerna orijentacija. Međutim, termin ’cjeloživotna karijerna orijentacija’ uključuje i rad sa ciljnim grupama kojima se profesionalna orijentacija tradicionalno ne bavi, na primjer studenti i zaposleni. Cjeloživotna karijerna orijentacija uključuje i neke konceptualne novosti u poređenju sa tradicionalnim razumijevanjem termina profesionalna orijentacija. Zbog toga u Strategiji koristimo termin cjeloživotna karijerna orijentacija.   
U svjetlu evropskih zbivanja na polju karijerne orijentacije značajno je da je Crna Gora razvoj karijerne orijentacije već uključila u pojedine značajne strateške dokumente, na primjer, u Strategiju razvoja stručnog obrazovanja u Crnoj Gori. Jednako važna je odluka da se u okviru IPA 2008 projekta ’Reforma tržišta rada i razvoj radne snage’ između ostaloga uradi Nacionalna strategija cjeloživotne karijerne orijentacije, koja će služiti kao okvir za daljni razvoj karijerne orijentacije u Crnoj Gori. 
1.2. Definicije pojmova u karijernoj orijentaciji 
U posljednjih deset godina je u EU došlo do značajnih promjena u karijernoj orijentaciji, što se odnosi na sam koncept struke, metode rada kao i na politiku vođenja te djelatnosti. Zbog tih novosti potrebno je na početku ove Strategije predstaviti ključne koncepte i termine koje koristimo u ovom dokumentu kako bi se izbjegle dileme i različite interpretacije. Poznavanje tih koncepata i termina je neophodno i za razumijevanje dokumenata evropske politike kao što su rezolucije, priručnici za donosioce odluka i za buduću saradnju Crne Gore u zajedničkim evropskim aktivnostima kao što su EUROGUIDANCE i ELGPN, koje su predstavljene u poglavlju 2.6. (Prioritet 6).  

Zemlje članice EU na području karijerne orijentacije koriste različitu terminologiju ili se isti termini koriste u različitim kontekstima. Većina definicija koje su date u ovom poglavlju ima stručnu osnovu. Do sada je postojala samo jedna definicija zvanično donesena za nivou EU. To je termin ’cjeloživotna karijerna orijentacija’, koja obuhvata sve oblike rada u djelatnosti karijerne orjentacije u zemljama članicama EU. Treba naglasiti da su zemlje članice EU suverene po pitanju terminologije koju koriste. I u Crnoj Gori termin ’cjeloživotna karijerna orijentacija’ se koristi samo na nivou strategije i politike, a to ne znači, da ne treba mijenjati termine koji se u praksi koriste, na primjer ’profesionalna orijentacija’. Zbog toga se u Strategiji upotrebljava i termin profesionalna orijentacija kada se to odnosi na službe profesionalne orijentacije u sistemima obrazovanja i zapošljavanja. 
Karijera

Najkraća definicija je: ’Karijera je put pojedinca kroz obrazovanje i rad’. Karijera u savremenovom svijetu nije više termin koji znači samo vertikalno napredovanje u institucionalnoj hijerarhiji i više nije rezervisan isključivo za neke profesije kao što su menadžeri, umjetnici, sportisti, itd, već se odnosi na sva lica, na zaposlene, nezaposlene, studente i na učenike u školama.        

Razvoj karijere 
Razvoj karijere u kontekstu cjeloživotne karijerne orijentacije predstavlja proces u kojem pojedinac upravlja procesom vlastitog učenja, zapošljavanja i karijernog odlučivanja tokom cijelog života. 

Vještine vođenja karijere
Termin se odnosi na niz vještina koje pojedinac treba da nauči da bi uspješno vodio svoju karijeru tokom cijelog života. Koncept vještina vođenja karijere opisan je u poglavlju 1.5.

Cjeloživotna karijerna orijentacija 

Tradicionalno se u EU djelatnost nazivala profesionalna orijentacija (vocational guidance) i njen cilj je bio pomoći učenicima kod izbora zanimanja/profesije. Kasnije su se službe za profesionalnu orijentaciju počele baviti i drugim ciljnim grupama, koje su često već odabrale ili već imaju kvalifikacije: učenici stručnih škola, studenti univerziteta, nezaposleni i zaposleni. Za njih pitanje izbora zanimanja nije više relevantno pa se sve više počeo koristiti termin karijerna orijentacija. Termin ’cjeloživotna karijerna orijentacija’ je relativno nov, zvanično se počeo upotrebljavati u politici EU u 2004. godini, kad je evropska politika karijernu orijetnaciju povezala sa konceptom cjeloživotnog učenja. Tada je Evropski savjet donio Rezoluciju EU o jačanju politika, sistema i praksi cjeloživotne karijerne orijentacije u Evropi
. U ovoj Rezoluciji je ta djelatnost definisana na sljedeći način:  
Karijerna orijentacija se u kontekstu cjeloživotnog učenja odnosi na niz aktivnosti koje omogućavaju da građani svih uzrasta i u bilo kom trenutku života identifikuju sopstvene sposobnosti, kompetencije i interesovanja, da donesu odluke u pogledu svog obrazovanja, osposobljavanja i kvalifikakcijea i da upravljaju sopstvenim životnim putevima u obrazovnom, radnom i drugim okruženjima (sredinama), u kojima se njihovi kapaciteti i kompetencije uče i/ili koriste.  

Primjeri aktivnosti i ustanova/institucija koje pružaju usluge ovog tipa su takođe obuhvaćeni Rezolucijom: 
Primjeri ovakvih aktivnosti obuhvataju pružanje informacija i davanje savjeta, savjetovanje, procjenu sposobnosti, mentorstvo, zastupanje (advocacy), učenje vještina za donošenje odluka i upravljanje sopstvenom karijerom. Države članice EU koriste različite termine za opis usluga u okviru ovih aktivnosti, na primjer obrazovna orijentacija, profesionalna orijentacija, karijerna orijentacija, karijerna orijentacija i savjetovanje, usluge stručne orijentacije/savjetovanja, itd.  Kako bi se izbjegla dvosmislenost u Rezoluciji koristimo termin karijerna orijentacija koji se odnosi na neke ili sve forme tih usluga. Države članice treba da tumače ovaj termin na način koji obuhvata odgovarajuće službe i aktivnosti u sopstvenim zemljama. 
Cjeloživotna karijerna orijentacija nije nešto različito od karijerne orijentacije. Evropska politka je atributom  ’cjeloživotna’ samo htjela preporučiti zemljama članicama, da razvijaju službe za karijernu orijentaciju za sve starostne grupe, odnosno da sistem karijerne orijentacije dobije cijeloživotnu dimenziju. 
U nastavku je dat i pregled glavnih aktivnosti
 koje se izvode u okviru cjeloživotne karijerne orijetnacije:  
Karijerno informisanje

Termin se odnosi na informacije o zanimanjima i kvalifikacijama, mogućnostima zapošljavanja, obrazovnim programima i institucijama, o obuci, o stilu života u različitim karijerama  itd. Te informacije mogu biti posredovane na različite načine: štampani materijali, elektronski mediji od kojih se sve više upotrebljava Internet, individualno informisanje, informisanje u grupama, javni mediji.  

Ocjenjivanje karakteristika pojedinca

U procesu karijerne orijentacije vrlo je značajno, da pojedinac dobro upozna svoje interese, sposobnosti, vrijednosti i druge lične karakteristike (’assessment’). Ta ocjena može biti urađena od  strane stručnjaka - karijernog savjetodavca ili je može uraditi pojedinac sa instrumentima za samoocjenjivanje (’self-assessment’). Ocjena karakteristika pojedinca se obično radi u okviru karijernog savjetovanja, a ponekad i posebno.   
Karijerno savjetovanje

U procesu karijernog savjetovanja pojedinac uz pomoć karijernog savjetovadavca upoređuje informacije o mogućnostima obrazovanja i rada sa svojim karakteristikama i donosi odluku o svom cilju, vezanom za karijeru. Kad identifikuje svoj cilj, sposoban je  da odredi  vlastite aktivnosti, koje će realizovati radi ostvarenja odabranog cilja. Produbljeno savjetovanje može da radi samo kvalifikovan savjetodavac, psiholog ili drugi profili koji su za to osposobljeni. 

Osnovno karijerno savjetovanje
 To je kraće savjetovanje o istim temama, ali na nižem nivou. Takvo savjetovanje može biti dovoljno za pojedince koji nemaju većih problema u planiranju i vođenju svoje karijere. Ako postoje indicije da pojedincu treba dodatna pomoć, potrebno ga je uputiti kvalifikovanom karijernom savjetodavcu ili u neke druge intenzivnije programe. 
Programi za razvoj karijere

Cilj programa za razvoj karijere je da pojedinci ne dobiju od odgovarajućih službi samo informacije i savjetovanje, nego da nauče kako upoznati sebe, mogućnosti obrazovanja i osposobljavanja, zapošljavanja i kako voditi vlastitu karijeru. Ti programi traju duže u poređenju sa informisanjem i savjetovanjem. Za nezaposlene takve programe u EU izvode javne službe za zapošljavanje, interno ili o okviru programa aktivne politike zapošljavanja. Za zaposlene se ti programi često nazivaju  ’programi za razvoj karijere’ a za njih se uglavnom brinu poslodavci, ako takvi programi u preduzeću postoje. Programi za razvoj karijere su kratko predstavljeni u poglavju 1.6. 

Zbog pojavljivanja novih koncepata i termina u toj oblasti u pojedinim državama članicama EU terminološka pitanja još nisu u cjelini riješena pa se vode različite aktivnosti da bi se te nejasnoće i dileme riješile. Definicije koje su date u ovom poglavlju bitno će smanjiti moguće nejasnoće i dileme, koje loše utiču na razmijevanje, razvoj i finansiranje djelatnosti, vezanih za karijernu orijentaciju. 
1.3. Cilj Strategije 
Cilj izrade Nacionalne strategije cjeloživotne karijerne orijentacije je da identifikuje prioritete, mjere i aktivnosti, koje će građanima (mladima i odraslima) obezbijedi kvalitetne usluge karijerne orijentacije, koje će im pomoći da tokom cijelog života razvijaju svoju karijeru u skladu sa svojim sposobnostima, interesima, osobinama i potrebama na tržištu rada. 
1.4. Principi Nacionalne strategije cjeloživotne karijerne orijentacije
Nacionalna strategija cjeloživotne karijerne orijentacije uvažava osnovne principe obrazovanja koji su dati u strateškim dokumentima obrazovanja u Crnoj Gori. Osim toga, Strategija se temelji na zajedničkim evropskim principima, koji su opredijeljeni u priručniku Unapređivanje politika i sistema cjeloživotne orijentacije
. Za budući razvoj karijerne orijentacije u Crnoj Gori od posebnog značaju su sljedeći principi: 

1. Princip dostupnosti i jednakih mogućnosti 

Sistem karijerne orijentacije mora biti dostupan za sve kategorije korisnika na načine koji su za njih prihvatljivi i odgovarajući. Sistem karijernog vođenja treba svakom pojedincu da obezbijedi jednake mogućnosti pristupa. Taj princip se odnosi i na dostupnost budućih programa za razvoj karijere u školama, koji se danas izvode samo kao pilot projekti. Posebno je značajan stalni pristup informacijama u oblasti obrazovanja, zapošljavanja i potreba tržišta rada.
2.  Princip svestanog pristupa
Proces karijerne orijentacije treba da obuhvati ukupne individualne sklonosti pojedinca, njegove socijalne, kulturne i ekonomske prilike. 
3. Principi povjerljivosti 

Informacije koje se dobijaju u toku karijerne orijentacije su povjerljive. Povjerljivost informacija podrazumijeva da se one mogu upotrijebiti samo za pomoć pojedincu prilikom biranja profesije.

4. Princip nezavisnosti i vlastite odgovornosti 
Sistem karijernog vođenja treba da poštuje slobodu i pravo pojedinaca pri odabiru profesije, ali i upućivanje na njihovu odgovornost prilikom izbora i vođenja karijere. 
5. Afirmisati karijernu orijentaciju u školi kao osnovni princip rada u školi 
Karijerna orijentacija u školama ne može biti uspješna ako se smatra da o njoj brinu samo stručni saradnici. Odgovornost za karijernu orijentaciju treba da preuzme cijela škola na način da značajno proširi program karijerne orijentacije i uključi ga u plan rada škole.    

6. Princip kvaliteta  
Informacije koje se dobijaju u toku karijernog vođenja moraju biti tačne, pouzdane, objektivne i ažurirane. Sistem kvaliteta podrazumijeva da se sistem karijernog vođenja stalno dograđuje i priovom uvažava mišljenje stranaka odnosno korisnika usluga. Kadar koji izvodi karijernu orijentaciju mora da bude dobro obučen i da stalno radi na svojom profesionalnom razvoju. Takođe, moraju biti obezbijeđena odgovarajuća tehnička sredstva i korišćenje informacione tehnologije. 
7.Princip otvorenosti i inovativnosti 
Karijerna orijentacija zahtijeva otvoren sistem za nova znanja, informacije, istraživanja koja upućuju na dalja dograđivanja sistema. Neophodno je stalno tražiti nove metode i oblike rada kako bi se odgovorilo na različite potrebe pojedinaca i izazove koje donose stalne promjene na tržištu rada i razvoj novih tehnologija.
8.Princip socijalnog partnerstva 
Karijerno vođenje oslanja se na osnovne principe socijalnog partnerstva, povezuje   obrazovne ustanove sa širom društvenom zajednicom. Ova saradnja uključuje povezivanje na lokalnom, regionalnom i nacionalnom nivou, saradnju sa privrednim organizacijama i njihovim reprezentativnim udruženjima profesionalnim udruženjima, kao i povezivanje sa organizatorima neformalnog učenja i obrazovanja odraslih.
9. Princip etičnosti u karijernoj orijentaciji 

Karijerna orijentacija se obično izvodi u kontekstu obrazovnih institucija i institucija, vezanih za nezaposlene i za tržište rada, gdje se srijeću različiti interesi. Da bi se izbjeglo pristrasno davanje informacija i drugi etičko sporni elementi, službe i stručnjaci pružaju usluge karijerne orijentacije, koje su u skladu sa visokim etičkim principima od kojih su neki u ovom poglavlju već pomenuti. Poštovanje etičkih principa smatra se značajanim elementom kvaliteta usluga karijerne orijentacije
. 

1.5. Drugi relevantni strateški dokumenti Crne Gore
Nacionalna strategija cjeloživotne karijerne orijentacije nadovezuje se i usklađena je sa sljedećim relevantnim strateškim dokumentima Vlade Crne Gore:

· Strategija uspostavljanja Nacionalnog okvira kvalifikacija u Crnoj Gori (za period 2008 - 2010. godina), Ministarstvo prosvjete i nauke, 2008.

· Nacionalna strategija zapošljavanja i razvoja ljudskih resursa za period 2007- 2011. godine, Ministarstvo zdravlja, rada i socijalnog staranja, 2008.

· Strategija cjeloživotnog preduzetničkog učenja, Projekat Cards 3, Reforma tržišta rada i razvoj radne snage, Ministarstvo zdravlja, rada i socijalnog staranja, 2008.
· Nacionalni akcioni plan zapošljavanja za period 2010-2011. godine, Ministarstvo rada i socijalnog staranja, 2009.

· Strategija razvoja stručnog obrazovanja u Crnoj Gori (2010-2014),  Ministarstvo prosvjete i nauke, 2010.

· Akcioni plan sprovođenja strategije razvoja stručnog obrazovanja u Crnoj Gori (2010-2011), Ministarstvo prosvjete i nauke, 2010.

1.6. Tradicionalni i savremeni pristupi u karijernoj orijentaciji 
Tradicionalni pristup

Tradicionalni pristup u karijernoj orijentaciji, koja se u prošlosti u mnogim zemljama nazivala profesionalna orijetnacija (vocational guidance), baziran je na pretpostavkama da pojedinac donosi značajne odluke o svojoj karijeri jedanput ili dvaput na početku svoje karijere: kad donosi odluku o sljedećem stepenu obrazovanja i kad prvi put traži posao. Takvom pristupu su bile prilagođene službe za profesionalnu orijentaciju koje su svoje programe fokusirale na te prelazne tačke. Iako su sistemi profesionalne orijentacije u nekim zemljama bili zamišljeni kompleksnije, u mnogima je bilo moguće prepoznate sljedeće trendove. Smatralo se da je dovoljno da pojedincu obezbijedimo relevantne informacije o obrazovanju, zapošljavanju i po potrebi individualno savjetovanje koje je bilo ponekad praćeno psihološkim testiranjima. Profesionalna orijentacija se u stručnom smislu uglavnom oslanjala na psihologiju, u kojoj je prije par decenija još bio naglašen tzv. ekspertni pristup, gdje se na jednoj strani nalazi  institucija/savjetodavac, koji daje informacije i savjete, a na drugoj pojedinac za koga se pretpostavlja da realizuje savjet koji je dobio. Na ovaj način, koji se bazira na individualnom savjetovanju, samo su neke razvijene evropske zemlje sa jakim stručnim službama u školi ili izvan škole, uspjele obezbijediti dostupnost karijerne orijentacije za većinu učenika. U razvijenim zemljama EU ekspertski pristup nije dugo trajao, jer je prevladalo uvjerenje da je pojedinac taj koji ima pravo odlučivanja o svom životu i da zato mora preuzeti i odgovornost za vođenje svoje karijere i aktivniju ulogu u ovom procesu, a ne da čeka da mu neko ’kaže šta da uradi’.  
Savremeni pristupi kao odgovor na promijenjene uslove na tržištu rada

Tradicionalni pristup je funkcionisao dok se moglo govoriti o relativno stabilnoj privredi i, barem do neke mjere, stabilnim trendovima zapošljavanja. U osamdesetim i još više u devedesetim godinama prošlog vijeka u Evropi su počele velike promjene koje su imale snažan uticaj na tržište rada: globalizacija, zaoštrena konkurencija, političke promjene, razvoj tehnologije, itd. Da bi se pojedinac prilagodio promijenjenim uslovima, potrebna su mu nova znanja da bi razumio te promjene i nove vještine i da bi uspješno funkcionisao. Danas je situacija na tržištu rada drugačija. Pojedinac treba da računa da će više puta u životu morati da mijenjati zaposlenje, a često i kvalifikaciju. Redovni radni odnos nije više jedini oblik zapošljavanja, sve češči su ugovori na kraće vrijeme, rad na pojedinačnim zadacima, projektima, samozaposlenost itd. Pojedinac mora da nauči da kraći periodi nezaposlenosti nijesu nešto neobično u jednoj karijeri. Treba da nauči da ga nezaposlenost ne dovede u stanje neaktivnosti, apatije i socijalne izolacije, nego da taj period iskoristi za dodatno usavršavanje i druge aktivnosti kojima će zadržati ili povećati svoju zapošljivost (employability). Jedna od karakteristika današnjeg tržišta rada je i izvjesna nesigurnost, koju pojedinac obično doživljava kao ugrožavanje (threat), a po svemu sudeći ta nesigurnost će trajati i ubuduće u svim zemljama svijeta.   
Sve ovo ima značajan uticaj i na koncept karijerne orijentacije. Tradicionalni pristup profesionalnoj orijentaciji na navedene izazove nije mogao pružati  prave odgovore, pa su se kao odgovor u struci pojavili novi pristupi, metode i oblici rada. U struci je prevladalo saznanje da karijerno odlučivanje nije ograničeno samo na neke prelazne situacije u životu pojedinca, nego je to razvojni proces koji traje cijeli obrazovni i radni vijek. Pojavio se koncept ’vještine vođenja karijere’ (careeer management skills) koji se odnosi na vještine kojima pojedinac u svakom trenutku zna da:
· identifikuje i ocijeni mogućnosti na tržištu rada, u obrazovanju itd, 
· identifikuje i ocijeni svoje interese, znanja, sposobnosti i druge lične osobine; 

· uporedi prvo i drugo i donese odluku o sljedećem cilju u svojoj karijeri, 

· upotrijebi vještine za realizaciju karijernih ciljeva. 
Pojedinac koji ima razvijene vještine vođenja karijere treba da u svakom momentu zna da realno procijeni svoje osobine, da sagleda mogućnosti koje mu se pružaju, zna da upored ovo dvoje i vidi koja mogućnost je u datom trenutku najbolja za njega, da samostalno donese odluku i zna koji su koraci potrebni da bi tu odluku realizovao. Značaj tih vještina za pojedinca je i u tom da mu pomažu da se bolje snalazi u promjenljivim uslovima na tržištu rada, da smanje osjećaj ugroženosti koji je posljedica te neizvjesnosti. Vještine pojedinac može razviti, steći. Ta činjenica radikalno nadgrađuje tradicionalni pristup u karijernoj orijentaciji. Ove promjene su toliko značajne, da se govori o promjeni paradigme u karijernoj orijentaciji, mada se ta promjena nije desila preko noći, već je rezultat dužeg procesa. 

Izazovi za politike karijerne orijentacije
Vlade su, u traganju kako građanima obezbijediti podršku u promijenjenim i nesigurnim uslovima tržišta rada, sa više pažnje počele pratiti službe za karijernu orijentaciju. Preovladala je spoznaja da karijerna orijentacija može znatno doprinijeti razvoju ljudskih resursa i da tako karijerna orijentacija nije samo privatno nego i javno dobro. Istraživanja su pokazala da države ubuduće moraju karijernoj orijentaciji pružati jaču podršku, kako bi se odgovarajuće službe mogle pravovremeno prestrukturirati i građanima nuditi pomoć koja im treba u novim uslovima na tržištu rada. To prestrukturiranje ide u smjeru uvođenja novih pristupa, metoda i novih oblika rada. Tradicionalno su države finansirale službe za karijernu orijentaciju, koje su pružale pomoć mladima koji prelaze iz obaveznog obrazovanja na sekundarni stepen obrazovanja i nazaposlenima. Danas se te službe suočavaju sa izazovom kako obezbijediti adekvatnu pomoć za nove ciljne grupe, za koje se u prošlosti smatralo, da nemaju potrebe za takvim uslugama, jer su već odabrali svoju profesiju, na primjer studenti i zaposleni. Većina država se suočava sa izazovom kako obezbijediti veću dostupnost usluga karijerne orijentacije u vremenima smanjivanja javnih budžeta. 
Uticaj novih pristupa na usluge karijerne orijentacije
Novi pristupi i novi izazovi sa kojima se suočava politika imali su jak uticaj na  službe za karijernu  orijentaciju. Utjicaja ima mnogo, u ovom poglavlju obrađeni su novi oblici rada. Te nove oblike treba smatrati kao dopunu tradicionalnim oblicima rada (individualno karijerno savjetovanje, tradicionalne metode informisanja i slično), a ne kao njihova zamjena. U dijelu koji slijedi predstavljeni su savremeni oblici rada u karijernoj orijentaciji: 
Instrumenti za pomoć pri samostalnom vođenju karijere 

To su instrumenti u obliku upitnika, radnih sveski, priručnika koji su namijenjeni pojedincu kao pomoć pri planiranju i implementaciji karijernih ciljeva. Radi se o štampanim instrumentima, a u posljednje vrijeme takvi instrumenti se sve više nude kao kompjuterske aplikacije. Takvi instrumenti/usluge traže visok stepen aktivnosti pojedinca, može se obezbijediti velikom broju lica, što povećava dostupnost usluga karijerne orijentacije. Treba naglasiti da sa ovakvim instrumentima samo jedan dio lica može samostalno voditi svoju karijeru, mnogima to nije dovoljno pa njima službe moraju ponuditi druge specialijalizovane oblike karijerne orijentacije, na primjer individualno savjetovanje ili adekvatne programe. U službama za karijernu orijentaciju mora postojati sistem rada koji omogućava identifikaciju onih stranaka kojima je potrebno nešto više od instrumenata za vođenje karijere.     
Informisanje korišćenjem informacione tehnologije
Većina informacija je danas dostupna u elektronskom obliku, pogotovo na Internetu, koji je omogućio da dostupnost informacija, koje su relevantne za vođenje karijere, danas u državama EU praktično nije problem. 
Karijerni centri
Karijerni centar je zajednički naziv za centre koji nude usluge karijerne orijentacije različitim ciljnim grupama. Karakteristično za karijerne centre je da nude širok spektar aktivnosti od informisanja, instrumenata za samostalno vođenje karijere, indivudualnog savjetovanja, grupnog savjetovanja i programe za razvoj karijere. Način organizacije i rada u takvim centrima podstiče veću aktivnost i autonomnost pojedinca, a i veći učinak karijerne orijentacije. Sa aspekta ciljeva politike karijerni centri obezbjeđuju veću dostupnost i veći kvalitet usluga. Širok spektar usluga obezbjeđuje pojedincima uspješno učenje vještina vođenja karijere, što je jedan od četiri prioriteta druge evropske Rezolucije o boljoj integraciji cjeloživotne karijerne orijentacije u strategije cjeloživotnog učenja (2008), koja je predstavljena u poglavlju 1.7. 
Programi za razvoj karijere

Ranije je rečeno da se danas smatra da svaki pojedinac treba da posjeduje vještine sa kojima će uspješno upravljati svojom karijerom. Ako su to vještine, znači da se one mogu naučiti, razviti, steći. Posljedica takve spoznaje je da su se počeli širiti metodi, koji se mogu nazvati ’programi za razvoj karijere’. Glavni cilj tih programa, koji se po pravilu izvode u grupama na način radionice, je da učesnici nauče vještine vođenja karijere. Programi za razvoj karijere izvode se za školsku omladinu, a takođe za odrasle. Pošto programi karijerne orijentacije (to se odnosi na’career education’) u prošlosti pa i sada nijesu dio sistema obrazovanja u Crnoj Gori u ovoj Strategiji se pominju više puta. Bitne karakteristike programa za razvoj karijere su predstavljene u poglavlju o definicijama (1.2), poglavju o savremenim pristupima u karijernoj orijentaciji (1.6) i poglavlju o karijernoj orijentaciji u Evropskoj uniji (1.7). U školi programi za razvoj karijere mogu biti uključeni u kurikulum na različite načine: 

· kao posebni obavezni predmet, 

· kao izborni predmet, 

· kao kroskurikularna tema uključena u nastavu drugih predmeta, 

· kako aktivnost uključena u fleksibilni dio obrazovnog programa, 
· kao  ekstrakurikularna aktivnost, 
· kao kombinacija dva ili više navedenih modela. 
Prijedlozi za uvođenje karijerne orijentacije u kurikulum škole u Crnoj Gori obuhvaćeni su u  drugom dijelu ove Strategije (Prioritet 3).
1.7. Politika karijerne orijentacije u Evropskoj uniji
Uključenost karijerne orijentncije u politiku EU 
Iako je karijerna orijentacija u nekim razvijenim zemljama EU i ranije imala značajno mjesto u politici obrazovanja i zapošljavanja, tek poslije 2001. ta tema je došla na agendu evropske politike. Razlog je u ovome što je EU 2001. godine donijela Lisabonsku strategiju u kojoj je EU visok stepen znanja evropske radne snaga deklarisan kao osnovna strateška prednost evropske  privrede. Evropska politika u karijernoj orijentaciji vidi značajan mehanizam za podsticanje razvoja ljudskih resursa a time i povećavanje vlastite konkurentne prednosti. U godinama koje su slijedile, karijerna orijentacija je u dokumentima evropske politike obrazovanja i zapošljavanja dobila značajnije mesto nego ikada u prošlosti. Neki ključni dokumenti, koji su relevantni za karijernu orijentaciju na primjer Lisabonska strategija, Kopenhagenska deklaracija i dr, odnosili su se na period koji se završio 2010. godine, a sa 2011. na snazi su novi. Od ključnih evropskih strateških dokumenata izdvajamo neke najnovije, koji će imati značajan uticaj na budućnost EU i na njen razvoj na području obrazovanja, zapošljavanja i socijalne inkluzije. 

Evropa 2020 – Integrisane smjernice za ekonomske politike i politike zapošljavanja država članica

Ovaj dokument predstavlja okvir za Evropsku strategiju do 2020. godine i reforme na nivou država članica EU. U dijelu koji govori o ekonomskoj politici karijerna orijentacija eksplicitno nije navedena, ali su navedeni njeni rezultati, tj. osnažiti ljude da znaju predvidjeti i upravljati promjenama. U dijelu koji se odnosi na politike zapošljavanja, Smjernica 8 navodi da države članice treba da, kroz saradnju sa partnerima i poslodavcima, poboljšaju dostupnost karijerne orijentacije u kombinaciji sa sistematskim informisanjem o novim radnim mjestima i mogućnostima, promocijom preduzetništva i poboljšanin predviđanjem  potreba za vještinama. U Smjernici 7 navodi se da javni zavodi za zapošljavanje moraju biti ojačani i otvoreni za sve, uključujuči mlade i lica kojima prijeti nezaposlenost. Usluge moraju biti okrenute pojedincu i namijenjene onima koji su u najtežem položaju kada je u pitanju uključivanje na  tržište rada. 
Strateški okvir za evropsku saradnju u obrazovnju i osposobljavanju
 
Cilj ovog dokumenta je da podrži poboljšanje nacionalnih sistema obrazovanja i osposobljavanja. U sklopu prvoga strateškog cilja u dokumentu se  naglašava da su potrebne mjere za poboljšanje kvaliteta sistema savjetovanja.     
Bruž kominike o poboljšanoj Evropskoj saradnji u stručnom obrazovanju i osposobljavanju

Bruž kominike nastavlja proces započet Kopenhagenskom delaracijom iz 2002. godine koja je, pored ostalog, naglašavala potrebu da države članice EU ojačaju politike, sisteme i prakse karijerne orijentacije, informisanja i savjetovanja na području obrazovanja, osposobljavanja i zapošljavanja. Bruž kominike ide nekoliko koraka dalje. Češće se upotrebljava termin „karijera“, dok se u sličnim dokumentima u prošlosti upotrebljavao isključivo termin „zanimanje“ odnosno „profesija“. Kominike naglašava da budući evropski sistem stručnog obrazovanja treba, između ostalog, da obezbijedi: ’’lako dostupne i visoko kvalitetne usluge cjeloživotne orijentacije, informisanja i savjetovanja, koje će činiti koherentni okvir i omogućiti državljanima Evrope dobro odlučivanje i vođenje svojih obrazovnih i profesionalnih karijera. Korak dalje je napravljen i u akcionom planu koji je dio kominikea. Plan predviđa da će do 2014. godine države’’podržavati aktivnosti koje mlade u obaveznom obrazovanju upoznaju sa profesijama i karijernim mogućnostima’’. Plan takođe predviđa, da će države članice do 2014. godine ’’obezbijediti, da su ključne kompetencije i vještine vođenja karijere na adekvatan način uključene u redovni kurikulum inicijalnog stručnog obrazovanja i u programe osposobljavanja kontinuiranog stručnog obrazovanja’’. Plan obavezuje države članice da do 2014. godine obezbijede savjetodavne službe (obrazovanje, osposobljavanje, zapošljavanje) koje su tijesno povezane sa potrebama na tržištu rada. Te službe moraju biti sposobne da međusobno lako i objektivno izmjenjuju informacije i razvijaju kvalitet svog rada.
’Nove vještine za nove poslove’
 
Nastanak ovog dokumenta rezultat je zajedničke inicijative Evropske komisije i država članica u sklopu strategije Evropa 2020. Cij je razviti efikasne načine za analizu i prognozu vještina koje će biti potrebne na budućem tržištu rada i ta saznanja upotrijebiti za razvoj obrazovnog sistema koji bi ljudima omogućio da takve vještine nauče, steknu. Za razliku od analiza i prognoza deficitarnih zanimanja, koje u uslovima današnjeg tržišta imaju ograničeni domet, ova se inicijativa fokusira na nedostajuće vještine. U dokumentu se pozivaju članice da obezbijede profesionalnu orijentaciju i podršku ljudima koji traže posao, da bi indentifikovali module kompetencija koji su potrebne za zapošljavanje na novim radnim mjestima na kojima su takve kompetencije potrebne.     

Ovo je bio kratki pregled uključenosti karijerne orijentacije u glavne strateške dokumente Evropske politike, ali postoje i drugi važni dokumenti. U posljednjih sedam godina Evropski savjet je donio dvije posebne rezolucije o karijernoj orijentaciji koje će biti predstavljene u nastavku ovog poglavlja. 

Period istraživanja službi karijerne orijentacije u EU
Do prije deset godina nije postojalo mnogo komparativnih pregleda i istraživanja koji bi dali dobru sliku o stanju službi za karijernu orjentaciju u zemljama članicama EU. To je podstaklo Evropsku komisiju da u razdoblju 2001-2004, u saradnji sa OECD in European Training Foundation, uradi više studija
, koje su dale sljedeće zaključke:  
· Stepen razvijenosti službi za karijernu orijetaciju varira među članicama. U većini slučajeva (to se odnosi na period istraživanja) karijerna orijentacija nije integrisana u vladine politike.
· Samo neke zemlje imaju jasnu strategiju razvoja službi za karijernu orijentaciju. 

· Upravljanje i djelovanje službi za karijernu orijentaciju je fragmentisano, tj. u domenu je pojedinačnih institucija među kojima obično nema tijesne saradnje.

· U većini država članica EU službe karijerne orijentacije nisu dovoljno razvijene da bi građanima pružale onu pomoć koja je njima potrebna za uspješno vođenje svoje karijere u uslovima današnjeg i budućeg tržišta rada. 
Rezultati tih istraživanja su podstakli Evropsku komisiju da započne niz zajedničkih aktivnosti sa ciljem da se ubrza razvoj službi za karijernu orijentaciju. Okupila je grupu eksperata koja je pripremila niz priručnika i instrumenta za vođenje politike karijerne orijentacije u zemljama članicama EU.   
Posebni strateški dokumenti o karijernoj orijentaciji: Prva rezolucija o karijernoj orijentaciji
Evropski savjet je 2004. donio prvu evropsku rezoluciju o karijernoj orijentaciji (Rezolucija EU o jačanju politika, sistemima i prakse cijeloživotne karijerne orijentacije u Europi
). Ova Rezolucija poziva države članice EU da donesu mjere kojima bi značajno ubrzale razvoj službi za karijernu orijentaciju i poboljšale njihovu efikasnost. Rezolucija poziva države da započnu proces međusobne saradnje i učenja. Ta saradnja je bila otežana, jer su države članice koristile različite sisteme, koncepte i terminologiju u karijernoj orjentaciji. To je bio razlog da je Rezolucija o jačanju politike, sistema i praksi cijeloživotne karijerne orijentacije donijela i definisala zajedničku definiciju karijerne orijentacije, koja je u ovom dokumentu data u poglavlju Definicije u karijernoj orijentaciji (1.2.). Značaj pomenute Rezolucije je i u tome da je karijernu orijentaciju svrstala uz bok cijeloživotnog učenja. Cjeloživotno učenje danas praćeno je i neodvojivo povezano sa cjeloživotnom karijernom orijentacijom. Rezolucija poziva države članice da strateški pristupe razvoju karijerne orijentacije u svojoj zemlji, navodeći da je jedino to način koji donosi trajne rezultate i cjeloživotno učenje čini ostvarivim. 
Cjeloživotni pristup u karijernoj orijentaciji povećava broj ciljnih grupa za koje je potrebno obezbijediti usluge karijerne orijentacije. Najčešće se pominju sljedeće ciljne grupe: 
· učenici osnovne škole,
· učenici gimnazija i stručnih škola,
· studenti u visokoškolskom obrazovanju,
· učenici koji rano napuštaju obrazovanje,
· nezaposleni,
· zaposleni,
· llica sa posebnim obrazovnim potrebama.
U nekim zemljama se koristi drugačiji sistem klasifikacija, pa se kao kategorije pojavljuju: neaktivni (koji ne rade, ali nijesu registrovani na zavodima za zapošljavanje, učesnici obrazovanja odraslih, koji mogu biti zaposleni, nezaposleni, neaktivni ili penzioneri i slično. Takva široka definicija karijerne orijentacije je bila u 2004. godini do neke mjere novina za mnoge države EU, jer uključuje neke ciljne grupe kojima se karijerna orijentacija tradicionalno nije bavila. Kao primjer može se uzeti razvoj karijere u preduzećima, koji se, uglavnom, razvijao posebno i nije bio uključen u sistem karijerne orijentacije. 
Posebni strateški dokumenti o karijernoj orijentaciji: Druga rezolucija o karijernoj orijentaciji
Poslije prve rezolucije su države članice EU počele intenzivnije da se bave nacionalnim politikama karijerne orijentacije, a karijerna orijentacija je posatala više povezana sa cjeloživotnim učenjem. Savjet Evrope je u novembru 2008. godine usvojio Rezoluciju o boljoj integraciji cijeloživotne karijerne orijentacije u strategije cjeloživotnog učenja
. Ova Rezolucija je ojačala ulogu karijerne orijentacije u politikama cjeloživotnog učenja pojedinačnih članica. Rezolucija poziva zemlje članicama EU da svoje aktivnosti usmjere na četiri prioriteta:
· podsticati cjeloživotno sticanje vještina za vođenje karijere;
· omogućiti svim građanima dostupnost usluga karijerne orijentacije;
· obezbijediti kvaliteta usluga karijerne orijentacije;
· podsticati koordinaciju i saradnju između različitih zainteresovanih strana na nacionalnom, regionalnom i lokalnom nivou.
Zajedničke aktivnosti na nivou EU politike karijerne orijentacije
U periodu od 2008-2011. vlade zemalja EU su donijele mjere sa kojima su željele da  razviju navedene prioritete. Države članice EU su 2008. godine formirale Evropsku mrežu za politiku karijerne orijentacije (European Lifelong Guidance Policy Networrk – ELGPN)
, koju finansijski podržava Evropska komisija. Funkcija mreže je da ponudit podršku vladama pri implementaciji preporuka prve i druge rezolucije o karijernoj orijentaciji i na taj način jača nacionalne politike i sisteme karijerne orijentacije. Razvoj karijerne orijentacije treba da slijedi i šire političke ciljeve na području cjeloživotnog učenja i EU strategije do 2020. godine. Mreža se širi i svake godine sve intenzivnije radi. U nju je u 2001. godini uključena 31 država, a u taj broj ulaze i zemlje koje su kandidati za članstvo za EU. Mreža radi na principu međusobnog učenja, gdje države upoznaju modele službi karijerne orijetnacije i pozitivnu praksu u drugim državama. 
Modeli programa za razvoj karijere za različite ciljne grupe
U pojedinim zemljama EU je karijerna orijentacija
 već dugo uključena u školski kurikulum (Austrija, Irska, Velika Britanija, Danska, Finska i druge skandinavske države), a u drugim zemaljama, posebno istočnoevropskim to nije bio slučaj. U nekim državama je karijerna orijentacija deklarativno uključena u školski kurikulum, ali je u praksi njena uloga marginalna. U Crnoj Gori karijerna orijentacija nije uključena u kurikulum, pa je zbog toga u ovoj Strategiji ta tema uključena u Prioritet 2 i Prioritet 3. Pod uticajem promjena na tržištu rada i novih pristupa u karijernoj orijentaciji, se u posljednjim godinama sve više država članica EU odlučuje da karijernu orijentaciju uključi u školski kurikulum. U osnovnim i srednjim školama se ti programi obično nazivaju ’career education’, a postoje različiti modeli izvođenja, koji su predstavljeni u poglavlju 1.6. Za nezaposlene programi karijerne orijentacije se izvode pod različitim nazivima, radionice za razvijanje karijere, radionice za učenje vještina traženja posla, klubovi za traženje posla i slično. Te radionice se mogu izvoditi u okviru javnih zavoda za zapošljavanje ili u okviru programa aktivne politike zapošljavanja. 

Profesionalizacija karijerne orijentacije
Jedna od posljedica opisanih promjena je i to, da se karijerna orijentacija profesionalizovala. To znači da se u mnogim zemljama ne tretira više samo kao jedno od područja rada psihologa, nego kao posebna struka. Sve više postaje posebna struka, u kojoj psihologija još uvijek ima ključno značenje, ali je struka postala više interdisciplinarna. Postoji više indikatora koji svjedoče o procesu profesionalizacije, kao što su pojava posebne stručne terminologije i pojava posebnih kvalifikacija. Danas većina država članica EU ima posebne univerzitetske studijske smjerove za karijernu orijentaciju, a one koje ih još nemaju, rade na tome da ih osnuju.  
Standardi kvaliteta
U EU se pojavljaju standardi kvaliteta koji su specifični za karijernu orijentaciju. Potreba za kontrolu kvaliteta je sve veća, jer se na tržištu pojavljuje sve više usluga, savjetovanja, radionica, Internet program čiji kvaliteta nije na potrebnom nivou. Trenutno ELGPN razvija preporuke za razvoj standarda kvaliteta u karijernoj orijentaciji.  
1.8. Karijerna orijentacija u Crnoj Gori 
Cilj ovog poglavlja je da ukratko predstavi ključne karakteristike postojećih službi za karijernu orijentaciju u Crnog Gori i nivoa karijerne orjentacije i identifikuje područja na kojima je potrebno preduzeti mjere za poboljšanje. Nadležni organi u Crnoj Gori razumiju važnost karijerne orijentacije za učenike kao i potrebu njenog sistemskog uključivanja u obrazovno-vaspitni rad škole. Takođe, razumiju i njenu važnost za  zaposlene i nezaposlene, time  i potrebu za jačanjem kvantiteta i kvaliteta pružanja usluga iz ove oblasti. 

Zakonska osnova

Zakon o osnovnom obrazovanju i vaspitanju, izmijenjen 2010. godine, propisuje da je karijerna orijentacija jedan od ciljeva obrazovanja u osnovnoj školi (Cilj 14 glasi: razvijanje profesionalne orijentacije kod učenika). Ovo je osnov za dalji razvoj karijerne orijentacije u osnovnim školama. 
Zakon o stručnom obrazovanju iz 2002. godine profesionalnu orijentaciju direktno ne pominje, ali definiše cilj za čije ostvarivanje je profesionalna orijentacija neophodna: ’’... obezbjeđivanje znanja i sposobnosti neophodnih za život i rad, lična interesovanja, profesionalni razvoj ličnosti i za dalje obrazovanje''.

Novi Zakon o nacionalnim stručnim kvalifikacijama definiše niz institucija koje u okviru svojih nadležnosti prate i analiziraju potrebe tržišta rada i informišu i savjetuju zainteresovane kandidate i poslodavce. 
Zakonu o zapošljavanju i ostvarivanju prava iz osiguranja od nezaposlenosti Crne Gore iz 2010. godine profesionalnu orijentaciju i savjetovanje o planiranju karijere definiše kao jedanu od aktivnosti u poslovima zapošljavanja.

Profesionalna orijentacija za učenike u osnovnim i stručnim školama i gimnazijama 
Profesionalna orijentacija u školama se u najvećoj mjeri realizuje kroz rad školskih pedagoga i psihologa. Najznačajniji dokument, koji opredjeljuje rad stručnih službi na području profesionalne orijentacije, je Program rada stručnih službi u školskim i predškolskim ustanovama (pedagog, psiholog, logoped i defektolog), izdat od strane Zavoda za školstvo 2008. godine. Pomenuti Program definiše da školski pedagog: 

· ’pruža pomoć i podršku u procesu usmjeravanja profesionalnog razvoja učenika’,

· ’promoviše i, ukoliko je obučen/a, učestvuje u realizaciji edukativnih programa u kojima nudi raznovrsne razvojne, preventivne i dopunske programe i aktivnosti namijenjene učenicima (npr. program prevencije narkomanije, program za održavanje discipline učenika/ca, program prevencije nasilja nad djecom, program profesionalne orijentacije, program pedagoškog vođenja i sl.). 

Škole koje imaju više od 400 učenika mogu da zaposle pedagoga, a škole sa više od 800 učenika zaposle i psihologa. Ako škola ima psihologa i on je uključen u izvođenje profesionalne orijentacije. Program rada stručnih službi definiše da je ’profesionalna orijentacija djece i mladih’ jedan od ciljeva rada psihologa u školi. Psiholog podršku djeci i mladima ostvaruje uglavnom na individualan način na sljedećim područjima karijerne orijentacije:  

· ’u saradnji sa nastavnicima/ama identifikuje nadarenu djecu, procjenjujući njihove posebne sposobnosti i razvija programe za podsticanje njihovih sposobnosti’, 

· ’razvija i učestvuje u realizaciji programa za profesionalnu orijentaciju djece i mladih’,

Kada je u pitanju odnos sa roditeljima, uloga školskog psihologa je u skladu sa Programom ograničena na pružanje informacija:

· ’informiše roditelje o programu profesionalne orijentacije za djecu i mlade’, 

· ’informiše roditelje o neophodnim i postojećim resursima u školi i zajednici, koji služe .... i profesionalnoj orijentaciji’.

Škole imaju različite mogućnosti  sprovođenja programa karijerne orijentacije, pa je u praksi različit i obim i kvalitet pojedinih aktivnosti karijerne orijentacije koje se sprovode. 

Određeni broj škola (gimnazija i stručnih škola) sprovodi aktivnosti informisanja učenika završnih razreda osnovne škola o obrazovnim programima koje realizuju, uslovima u školi, mogućnostima daljeg školovanja i zaposlenja. Te aktivnosti se sprovode kroz izradu lifleta o obrazovnoj ponudi škole, posjetama osnovnim školama, organizovanjem dana otvorenih vrata i sl. Urađen je informator za osnovnu školu u, kao i brošura „Kuda poslije osnovne škole“ za svršene osnovce, kao i slična brošura za svršene srednjoškolce. Pomenute brošure radi Zavod za zapošljavanje Crne Gore (ZZZCG), koji sprovodi i druge aktivnosti profesionalnog informisanja u osnovnim i srednjim školama (radionice za buduće srednjoškolce na temu izbora zanimanja, radionice za srednjoškolce koji izlaze na tržište rada, grupno i individiualno profesionalno informisanje učenika osnovnih i srednjih škola, grupna i individualna savjetovanja na temu izbora zanimanja za učenike srednjih škola, psihološka testiranja, informisanje i savjetovanje roditelja na temu izbora zanimanja i dr.).

Škole imaju i web stranice na kojima se mogu naći korisne informacije za učenike, roditelje i poslodavce. Kada je riječ o stručnom obrazovanju postoje i pojedinačni primjeri pozitivne prakse informisanja učenika o potrebama tršišta rada kroz aktivno uključivanje poslodavaca u život škole, kroz saradnju sa školama u organizaciji takmičenja, javnim nastupima i sl. Stručne škole su uključene i u aktivnosti Festivala obrazovanja odraslih na kojem se široj javnosti predstavljaju mogućnosti škole, kako za inicijalno obrazovanje, tako i za kontinuirano stručno obrazovanje.

U obrazovnim programima osnovnih i srednjih škola nema predmeta koji obrađuju sadržaje vezane za karijernu orijentaciju, kao ni kroskurikularnog pristupa ovom pitanju, ali je prije dvije godine na ovom području napravljen prvi korak. U devetom razredu osnovnih škola je realzovan, a sada je u toku drugi ciklus pilot projekat profesionalne orijentacije kojeg izvodi GTZ u saradnji sa Ministarstvom prosvjete i sporta, Centrom za stručno obrazovanje (CSO) i Zavodom za zapošljavanje Crne Gore. Cilj ovog projekta pod nazivom „Osmišljavanje prelaska mladih u svijet rada na Zapadnom Balkanu“ je izrada programa nastave karijerne orijentacije koja se može izvoditi kao posebni predmet ili kao dio nastavnih programa drugih predmeta tj. kroskurikularno. Realizovana je obuka za trenere i nastavnike i urađen odgovarajući nastavni materijal i priručnici. Treba napomenuti da je program obuke nastavnika akreditovan od strane Zavoda za školstvo (ZZŠ) za školsku 2009/2010. godinu. Taj projekat može da bude dobra osnova za dalje širenje ideja karijerne orijentacije u osnovnoj školi, ali i srednjoj školi i univerzitetu.

Kroz programe inkluzivnog obrazovanja podstiče se ravnopravno uključivanje lica sa posebnim obrazovnim potrebama u obrazovni sistem, a samim tim i u sadržaje profesionalne orijentacije.
Aspekat rada sa nadarenim učenicima prepoznatljiv je kroz  redovnu nastavu kao i kroz rad raznih sekcija, slobodnih aktivnosti, kvizova znanja, takmičenja učenika, ljetnje škole i sl. Raznim vidovima saradnje sa roditeljima obrađuju se pojedini segmenti  ove teme, iako je to područje na kojem treba više raditi.
Karijerna orijentacija za studente u visokom obrazovanju 
Reformisano visoko obrazovanje u Crnoj Gori zalaže za što aktivniju ulogu u razvoju savremenog društva i implementaciji evropskih ideja. Visoko obrazovanje u Crnoj Gore posvećeno je sprovođenju Bolonjskog procesa i što kvalitetnijem obrazovanju studenata. U ovom procesu centralno mjesto zauzimaju studenti, njihovo obrazovanje  i  bolje definisanje obrazovnih ciljeva.  
Fakulteti u Crnoj Gori su najviše aktivni na polju promovisanja svojih programa potencijalnim studentima, odnosno učenicima gimnazija i stručnih škola, a manje su aktivni kad se radi o pomoći vlastitim studentima da završe studije i da nađu zaposlenje. Iako karijerni razvoj studenata i pomoć pri njihovom zapošljavanju u prošlosti nisu bile prioritetne teme u visokom obrazovanju, fakulteti sprovode različite mjere čiji je cilj povezivanje studenata sa privredom. Jedna od tih mjera je izrada diplomskih, magistarskih i doktorskih radova  za potrebe preduzeća i drugih poslodavca u privatnom i javnom sektoru. Povezivanje se ponekad izvodi i preko različitih projekta. To povezivanje ima koristi za studente, univerzitet i poslodavce. Studenti imaju mogućnost da upoznaju potrebe radnih organizacija što im pomaže da kasnije lakše nađu zaposlenje. Korist za radne organizacije je što se na taj način nova znanja prenose u praksu, a fakulteti na taj način razvijaju stalnu saradnju sa poslodavcima, što im omogućava da u studijske programe uključuju nova znanja koja su potrebna na tržištu rada. Postoje značajne razlike među fakultetama u pogledu povezivanja sa privredom. 
U toku 2010. godine Zavod za zapošljavanje Crne Gore je, u saradnji sa Kancelarijom za mlade, Unijom poslodavaca Crne Gore, Univerzitetom Crne Gore i Univerzitetom „Mediteran“ , pokrenuo projekat „Priprema studenata za tržište rada“ koji je postavljen tako da mladim ljudima kroz program radionica za razvoj karijernih viještina i obavljanje prakse pomogne u razvoju viještina potrebnih za tržište rada. 
Uvođenjem sistema kvaliteta na Univerzitetu Crne Gore, predviđena je podrška studentima u toku procesa studiranja i nakon njega, koja je usmjerena na što bolje obrazovanje i osposobljavanje studenata za donošenje i sprovođenje odluka o njihovoj budućnosti. Primjena znanja podrazumijeva i posebne vještine i kompetencije koje omogućavaju bolje pozicioniranje na tržištu rada.
Karijerna orijentacija u odnosu na novosti u sistemu obrazovanja i vaspitanja u Crnoj Gori

Karijerna orijentacija u obrazovanju odraslih

Odrasli se neprekidno srijeću sa potrebom stalnog učenja, sticanja novih vještina neophodnih za nove kvalifikacijea i tehnologije koje nastaju. Zato je u implementaciji ove Strategije neophodno predvidjeti mogućnosti profesionalnog napredovanja i vođenja karijere na svim nivoima obrazovanja odraslih i pružiti im mogućnost da više nauče o mogućnostima vođenja karijere u periodu aktivnog rada, posebno kada su suočeni sa mogućnostima gubljenja posla, potrebe brze prekvalifikacije i prilagođavanju izazovima na tržištu rada. U ovim aktivnostima posebnu ulogu treba da imaju Centri za informisanje i profesionalno savjetovanje (CIPS centri) koji mogu blagovremeno da daju informacije mladim i odraslim o potrebama tržišta.
Karijerna orijentacija u odnosu na neformalno učenje
Mogućnost priznavanja neformalno i informalno stečenog znanja traži od službi za karijernu orijentaciju i osoblja koje radi u tim službama da te mogućnosti uvažavaju u svom radu. Potrebno je da mogućnosti priznavanja neformalnog (i informalnog) učenja uključe u svoje informacione baze i informacione materijale i promovišu te mogućnosti.  
Karijerna orijentacija u odnosu na Nacionalni okvir kvalifikacija
Nacionalni okvir kvalifikacija je instrument koji omogućava svrstavanje upoređivanje, razvijanje i razumijevanje kvalifikacija, njihovu povezanost i daje jasan pregled različitih puteva sticanja kvalifikacija za potrebe tržišta rada i društva. Kao takav predstavlja i okvir za rad na karijernoj orijentaciji, jer  svaki pojedinac mora biti upoznat sa različitim načinima sticanja kvalifikacija da bi mogao donijeti pravilne odluke o svojoj karijeri.  
Karijerna orijentacija i nezaposleni 
Glavni realizator usluga profesionalne orijentacije za nazaposlene je Zavod za zapošljavanje Crne Gore. 
Zavod za zapošljavanje Crne Gore je centralizovana organizacija, a njegove aktivnosti se sprovode kroz djelovanje biroa rada kojih ima sedam. U svakom birou angažovan je jedan do dva savjetnika za profesionalnu orijentaciju. Svaki od savjetnika na području svoje regije djeluje samostalno. Zavod za zapošljavanje Crne Gore je velikim dijelom svojih aktivnosti usmjeren na pružanje usluga iz oblasti profesionalne orijentacije prema odraslima, bilo da su u pitanju nezaposleni, ili zaposleni koji žele promjenu zaposlenja. Izvode se i neke aktivnosti profesionalne orijentacije za mlade u školama, što je značajno, jer se i na taj način osigurava kontakt škole sa svijetom i tržištem rada.  

Kroz Doktrinu rada Zavoda za zapošljavanje Crne Gore provlači se osnovna ideja da se spoji ponuda radne snage sa potrebama tržišta rada i upravo u skladu sa ovom idejom u sklopu Zavoda za zapošljavanje Crne Gore, Biro rada Podgorica, osnovan je 26. februara 2007. godine, Centar za informisanje i profesionalno savjetovanje (CIPS), čija je svrha stvaranje kvalitetnog servisa za pružanje informacija i savjetodavnih usluga iz oblasti profesionalne orijentacije u Crnoj Gori. U toku 2008. godine otvorena su dva CIPS-a u sklopu Biroa rada Bar i Biroa rada Herceg Novi. Profesionalno informisanje u CIPS-ovima pružaju savjetnici za informisanje i/ili savjetnici za profesionalnu orijentaciju. Po pitanju profesionalnog informisanja u prostorijama CIPS-a se po sistemu biblioteke mogu naći podaci o svim obrazovnim institucijama u Crnoj Gori i zemljama u okruženju. Ta baza podataka se redovno ažurira i upotpunjuje najnovijim informacijama. Urađena je i posebna Internet stranica za CIPS-ove sa bogatom bazom podataka kako bi se podigao kvalitet samoinformisanja klijenata sa informacijama o formalnom obrazovanju i neformalnom učenju i mogućnostima obrazovanja u Crnoj Gori i van Crne Gore, informacijama o  uslovima stipendiranja i studentskom smještaju, informacijama o mogućnostima obrazovanja odraslih (prekvalifikacije, dokvalifikacije, sticanje ključnih vještina, specijalizacije), opisima i zahtjevima zanimanja odnosno kvalifikacija. Profesionalno savjetovanje pružaju psihozi - savjetnici za profesionalnu orijentaciju. Njihova uloga je prvenstveno pomoć u radu sa korisnicima koji imaju želju i potrebu za dodatnim obrazovanjem, koji traže zaposlenje, koji se odlučuju za redovno školovanje, koji imaju problema oko profesionalnog izbora, radne i socijalne adaptacije. Profesionalni savjetnici imaju na izvjestan način ulogu vezanu za ublažavanje problema kod prelaska u svijet rada. 

Osim informisanja i savjetovanja CIPS-ovi u određenoj mjeri izvode i druge aktivnosti: grupno profesionalno informisanje, grupno profesionalno savjetovanje, radionice, izrada i štampanje informatora, brošura, posjeta obrazovnim institucijama u cilju promovisanja uloge i značaja profesionalne orijentacije, realizovanje razvojne prakse za studente u cilju pripreme za tržište rada. Po potrebi izvodi se i profesionalna selekcija na zahtjev poznatog poslodavca. 
Karijerna orijentacija i zaposleni 

Svijest poslodavaca u Crnoj Gori o potrebi za profesionalnim usavršavanjem  zaposlenih je u porastu, a to važi i za broj zaposlenih koji se usavršava. Polako se smanjuje broj poslodavaca, koji zaposlene posmatraju kao trošak, a sa druge strane sporo raste broj onih koji su svjesni da su zaposleni resurs koji pokreće preduzeća i uslovljava njihov rast i konkurentnost na tržištu, te da je karijera zaposlenog i njegovo zadovoljstvo poslom koji obavlja od suštinskog značaja za napredak firme. S druge strane, razvoj karijere zaposlenih uslovljen je razvojnim pravcima i opredjeljenjima preduzeća i njegovim organizacijskim karakteristikama. Još je malo poslodavaca koji bi razvoju karijere svojih zaposlenih posvećivali više pažnje i izvodili neke oblike za podsticanje razvoja njihovih karijera. 

Zaposleni imaju u principu mogućnost da koriste usluge karijerne orijentacije u CIPS-ovima, ali vrlo mali broj zaposlenih tu mogućnost koristi. Razlozi su u tome da CIPS-ovi svoje usluga ne promovišu zaposlenima, jer su im prioritet  nezaposleni i učenici. Pored toga, nemaju dovoljno kadrovskih kapaciteta da bi mogli takve usluge nuditi i većem broju zaposlenih. Zaposleni mogu da koriste i usluge privatnih agencija za zapošljavanje, koje uglavnom nude samo informacije o slobodnim radnim mjestima i posredovanje do radnih mjesta odnosno poslodava. 
Karijerna orijentacija za druge ciljne grupe
U Crnoj Gori ne postoje neki posebni oblici karijerne orijentacije, koji bi se izvodili samo za specifične ciljne grupe. Pojedinci koji prevremeno napuštaju obrazovanje (''osipnici'') su rizična grupa. Za njih je vrlo značajno da donose svoje odluke na način kako bi se ponovo integrisali u sistem obrazovanja ili našli odgovarajući posao. Koncept inkluzivnog obrazovanja pretpostvalja da učenici sa posebnim obrazovnim potrebama, koji su uključeni u rednovni obrazovni sisitem, koriste usluge karijerne orijentacije koje obezbjeđuje škola.
Karijerna orijentacije i upisna politika

Upisna politika se opredjeljuje kao usklađivanje demografskih karakteristika populacije kandidata koji se upisuju u srednje i visokoškolsko obrazovanje, budućih potreba ekonomije i drugih karakteristika zemlje ili pojedinačnih regiona. Države ili regije vide u upisnoj politici mehanizam koji bi trebao da spriječi strukturnu neusklađenost između budućih potreba na tržištu rada i strukture kvalifikacija učenika i studenata koji završavaju školovanje. Za postizanje ciljeva upisne politke koriste se mjere kao što su definiranje broja upisnih mjesta na pojedinačnim školama ili fakultetama (t.j. povećavanje ili smanjivanje u skladu sa potrebama regije ili države), stipendije za deficitarne kvalifikacije i slično. U današnjim uslovima na tržištu rada prisutni su mnogi faktori koji smanjuju efikasnost ovih mjera upisne politike: nesigurnost srednjoročnih ili dugoročnih prognoza o deficitarnim i suficitarnim kvalifikacijama, pojavljivanje novih kvalifikacija i činjenica da se učenici i njihovi roditelji u takvim uslovima vrlo teško orijentišu. Takvi trendovi će se, po svemu sudeći, nastaviti i u budućnosti. Praksa je pokazala da bolje učinke imaju mjere sa kojima se stimuliše upis u pojedinačne obrazovne programe (stipendije i sl.), nego ograničavanje broja upisnih mjesta, iako se treba složiti, da svaka zemlja mora na neki način ograničiti javna sredstava za finansiranja programa, koji vode do kvalifikacija koja su definitivno suficitarna. 

Često se u kontekstu upisne politike pominje i uloga profesionalne/karijerne orijentacije. Doprinos karijerne orijentacije upisnoj politici može biti značajan, ali treba jasno definisati na kakav način karijerna orijentacija može ostvariti taj doprinos. Uloga karijerne orijentacije nije da direktno usmjerava kandidate u deficitarne kvalifikacije odnosno obrazovne programe, jer to ne bi bilo u skladu sa postojećim etičkim principima struke. Uloga karijerne orijentacije je da pojedincu omogući sticanje vještina koja su potreba za vođenje karijere. Sa tim vještinama će pojedinac, sam ili uz pomoć stručnjaka, u svim periodima svog života biti sposoban da ocijeni svoje karakteristike, da identifikuje mogućnosti koje se pojavljuju na tržištu rada, da donese racionalnu odluku i preduzme korake sa kojima će realizovati svoju odluku. Pojedinac sa takvim vještinama se može mnogo bolje snaći u okolini koja se neprestano mijenja i traži neprestano prilagođavanje. Na takav način će sam napraviti mudrije odluke, odluke koje će mu pomoći da se uspešnije uključi u tržište rada, što je krajnji cilj upisne politike.  

To su razlozi zbog kojih je evropska politika na području obrazovanja i zapošljavanja poziva države članice EU da u svojim zemljama prioritetno razvijaju one aktivnosti karijerne orijentacije, koje najviše doprinose razvijanju vještina vođenja karijere.  

1.9. SWOT analiza 

Analiza se odnosi na cjelokupnu djelatnost karijerne orijentacije u Crnoj Gori u svim sektorima gdje se takve aktivnosti izvode. 
Prednosti
· Iskustva u radu postojećih CIPS-ova.
Širenjem mreže CIPS-ova povećava se dostupnosti usluga karijerne orijentacije . Potrebno je iskustva dobre prakse prenositi na nove CIPS-ove.  
· Postignut nivo dostupnosti informacija i informisanosti učenika

U mjestima gdje postoje CIPS-ovi nivo dostupnosti informacija je dobar.
· Nivo obrazovanja stručnih saradnika u osnovnim i srednjim školama
Nivo obrazovanja pedagoško-psihološke službe je visok (završeno visokoškolsko obrazovanje), iako nedostaje stručna osposobljenost za poslove karijerne orijentacije. Prednost je u ovome što će uz dodatnu obuku, ti stručni saradnici lakše i brže usvojiti znanja i vještine, koja su specifična za karijernu orijentaciju.   

· Dobra obučenost savjetodavaca Zavoda za zapošljavanje na području tehnologije rada Zavoda za zapošljavanje 
U Zavodu za zapošljavanje Crne Gore se sprovode stalna usavršavanja savjetodavaca. U okviru Projekta IPA 2008 će se razviti programi obuke i osposobljavati savjetodavci za specifična znanja i vještine koje im nedostaju, što će dalje unaprijediti tehnologiju rada. 

· Pozitivna iskustva sa primjerima dobre prakse 
Postoje primjeri uspješnih praksi u saradnji škola i drugih organizacija, koje izvode usluge karijerne orijentacije, kao što su CIPS-ovi, poslodavci itd. Postoje primjeri uspješnih projekata, kao što je GTZ projekat karijerne orijentacije u osnovnim školama, projekat „Priprema studenata za tržište rada“  koji je realizovao Zavod za zapošljavanje Crne Gore, u saradnji sa Kancelariom za mlade, Unijom poslodavaca Crne Gore, Univerzitetom Crne Gore i Univerzitetom „Mediteran“.
Nedostaci
· Nepostojanje cjelovitog sistemskog pristupa u karijernoj orijentaciji na nacionalnom nivou
· Broj stručnih saradnika u školama je nedovoljan
· Broj stručnih saradnika u CIPS-ovima nedovoljan
· Karijerna orijentacija nije u potrebnom obimu prepoznata kao aktivnost u programu rada škola

· Karijerna orijentacija nije uključena u kurikulum osnovne škole, gimnazije i stručnih škola
· Nedovoljno razvijene metode i instrumenti za karijernu orijentaciju u školama i u Zavodu za zapošljavanje Crne Gore
· Nedostatak obuke iz karijerne orijentacije za nastavnike i stručne saradnike u školama
· Potreba unaprijeđenja obuke iz karijerne orijentacije za stručne saradnike Zavoda za zapošljavanje Crne Gore i CIPS-ova 

· Nedostatak definisane i formalizovane saradnje između institucija koje se bave karijernom orijentacijom 

· Saradnja sa poslodavcima i roditeljima je slaba
Mogućnosti 

· Buđenje svijesti donosioca odluka i drugih relevantnih institucija o značaju i potrebi razvijanja službi za karijernu orijentaciju, kao podrška cjeloživotnom učenju

· Otvoreni kurikulum u osnovnoj školi i gimnaziji i kurikulum u stručnoj školi
Postojeći kurikulum pruža mogućnosti za uvođenje karijerne orijentacije u vaspitno-obrazovni rad škole (na primjer: izborni predmeti, obavezni izborni sadržaji, slobodne aktivnosti).

· Upisna politika 

Saradnju službi karijerne orijentacije u školi i van nje, lokalne uprave i tržišta rada u izradi upisne politike je mogućnost koja nije dovoljno iskorišćena. Karijerna orijentacija može, sa objektivnim informisanjem o kvalifikacijama, obrazovnim progamima i organizatorima obrazovanja, doprinijeti većoj racionalnosti učenika (i njihovih roditelja) u odlučivanju. 
· Veća mogućnost za sticanje stručnih kvalifikacija, u skladu sa Zakonom o nacionalnim stručnim kvalifikacijama
Rizici 
· Nedovoljno razvijena svijest pojedinaca

Svijest građana da je uspjeh u karijeri u mnogo čemu zavisan od vlastitog angažovanja, učenja tokom cijelog života je nedovoljno razvijena. 

· Nesigurnost na tržištu rada
· Ograničena finansijska sredstava zbog  finansijske i privredne krize
· Sporost kod uvođenja promjena u školski sistem

Uspjeh uvođenja promjena u obrazovni sistem zahtijeva vrijeme i dobru pripremu tih promjena. 
2. PRIORITETI NACIONALNE STRATEGIJE CJELOŽIVOTNE KARIJERNE ORIJENTACIJE
Prioritet 1: Podizanje svijesti o potrebi za cjeloživotnim učenjem i razvojem karijere
Obrazloženje

Analize koje su bile urađene u okviru projekta Reforma tržišta rada i razvoj radne snage su pokazale da je informisanost mladih o programima obrazovanja i školama relativno dobra, ali da, sa druge strane, postoji problem informisanosti o budućim potrebama na tržištu rada. Za to postoje objektivni razlozi, pogotovo velike promene na tržištu rada i u posljednje dvije godine i ekonomska kriza. U nedostatku informacija o tržištu rada i nepoznavanju glavnih principa vođenja karijere, mladi se upisuju u srednje škole i kasnije na fakultete na osnovu stereotipa i neprovjerenih informacija. Posljedica je da se većina generacije upisuje u obrazovne programe iz područja ekonomije, prava, turizma, što stvara problem obezbjeđivanja kvaliteta takvog obrazovanja, a kasnije povećava strukturnu nezaposlenost. 
Problem je i to što mladi i odrasli najčešće nijesu dobro upoznati kakva stručna znanja su poslodavcima potrebna. Nijesu upoznati da su poslodavcima osim stručnog znanja zaposlenih, potrebne i druge kompetencije, koje je evropska politika nazvala ključne kompetencije
. Nije im poznat koncept vještina vođenja karijere, koje u znatnoj mjeri osposobljavaju pojedinca za suočavanje sa promjenljivim uslovima na tržištu rada. U takvoj situaciji širenje postojećih i uvođenje novih oblika rada karijerne orijentacije, koje su predviđene u drugim prioritetama ove Strategije neće imati pravoga efekta, jer su ljudima nepoznati. Iskustva iz drugih zemalja i u Crnoj Gori svjedoče da uvođenje novih oblika rada karijerne orijentacije mora biti praćeno promocijskim mjerama, koje su zbog toga  uključene o prvi prioritet ove Strategije. 
Najznačajniji faktor koji utiče na odluke osnovnoškolaca o budućem školovanju su roditelji. Roditelji su se u Crnoj Gori u posljednjih dvadeset godina suočili sa  tranzicijijom i danas se nalaze u svijetu koji je bitno drugačiji od svijeta u kojem su oni stekli obrazovanje, radno i životno iskustvo. Roditelji zbog toga svojoj djeci ne mogu dati potpune informacije ili ih usmjeravati u njihovom obrazovanju, uvažavajući promjene i izazove koje donosi budućnost. Zbog toga su u Strategiji predviđene mjere kojima će se roditelji informisati kakve vještine su danas potrebne na tržištu rada i kako mogu oni pomoći svojoj djeci. Te mjere se dijele na promotivne aktivnosti, koje će se izvoditi u sklopu promotivnih kampanja i na obrazovne aktivnosti, koje će se izvoditi kao obrazovna aktivnost za roditelje.  
Treća ciljna grupa koja bi se morala više baviti karijernom orijentacijom su donosioci odluke, tj. institucije koje finansiranju, organizuju ili izvode usluge karijerne orijentacije. U nekim institucijama, na primjer, Zavodu za zapošljavanje Crne Gore, su se u prethodnom periodu  desile  pozitivne  promjene, ali je svijest o značaju karijerne orijentacije potrebno proširiti i na sve druge relevantne institucije.
Zbog svih navedenih razloga, prvi prioritet Strategije odnosi se na podizanje svjesti o potrebi za cjeloživotnim učenjem  i razvojem karijere. 
Ciljevi

· Podizanje svijesti i odgovornosti za cjeloživotno učenje i razvoj karijere za ciljne grupe: učenici, studenti, nezaposleni, zaposleni odrasli i učenici koji prijevremeno napuštaju srednje obrazovanje (osipnici). 

· Podizanje svijesti i znanja roditelja o razvoju karijere njihove djece i trendovima na tržištu rada.
· Podizanje svjesti donosioca odluka na nacionalnom nivou i drugih institucija o njihovoj ulozi da podrže službe za karijernu orijentaciju i samu struku. 

Mjere 

· Kampanje za cjeloživotno učenje i vođenje karijere.
· Obrazovne aktivnosti preko kojih će pojedinci upoznati stavove i potrebe poslodavaca, potrebna znanja i kvalifikacija i druge relevantne informacije o tržištu rada.   
· Informisanje i osposobljavanje roditelja o načinima podržavanja djece u profesionalnom razvoju. 
Prioritet 2: Unapređivanje pravnog i institucionalnog okvira
Obrazloženje

Jačanje zakonskih osnova je jedan od preduslova za dalje jačanje karijerne orijentacije. Novi Zakon o zapošljavanju i ostvarivanju prava iz osiguranja od nezaposlenosti, opredeljuje profesionalnu orijentaciju kao jedan od poslova Zavoda za zapošljavanje i jednu od mjera aktivne politike zapošljavanja. Zakon nudi dobru osnovu za karijernu orijentaciju, ali je neophodno razraditi i operacionalizovati rješenja u podzakonkskim aktima i internim dokumentima. Zakonske osnove na kojima se temelji karijerna orijentacija u obrazovanju su  skromne, pa ih uboduće treba ojačati na svim nivoima obrazovanja. U Strategiji je predviđeno da su za prijedloge unapređivanja zakonskih osnova zadužena ministarstva i resorne institucije u saradnji sa koordinacijskim tijelom, čije formiranje je predviđeno u Prioritetu 6. Jedan od zadataka te grupe je da brine o koherentnosti i konzistentnosti različitih zakona.      

Karijerna orijentacija je u propisima u Crnoj Gori opredijeljena samo kao cilj ili aktivnost, na primjer, u Zakonu o osnovnoj školi i Zakonu o zapošljavanju i ostvarivanju prava iz osiguranja od nezaposlenosti. Važno je da su pojedinačni aspekti karijerne orijentacije (izvođači, organizovanost službi i po potrebi finansiranje) adekvatno obrađeni u podzakonskim aktima ili internim propisima relevantnih institucija.
Cilj

· Obezbijediti zakonske osnove i drugu regulativu koji će omogućiti razvoj i djelovanje službi za karijernu orijentaciju u skladu sa ciljevima ove Strategije. 
Mjere 

· Uključiti karijernu orijentaciju u relevante zakone na način koji će omogućiti razvoj i efikasno i kvalitetno izvođenje karijerne orijentacije ili je unaprijediti u posotojećim zakonima.  
· Uključiti karijernu orijentaciju u drugu regulativu u kojoj još nije uključena i unaprijediti u onim dokumetima u kojima je već uključena.  
Prioritet 3: Jačanje karijerne orijentacije u obrazovnom sistemu Crne Gore
Obrazloženje

Iskustva u drugim evropskim zemljama i u Crnoj Gori takođe pokazuju da model karijerne orijentacije, koji se temelji isključivo na školskim savjetodavcima, tj. stručnim saradnicima (pedagozi i psiholozi), u današnjim uslovima ne daje očekivane rezultate. To je razlog zbog kojeg je evropska Rezolucija o karijernoj orijentaciji iz 2008. godine preporučila da se karijerna orijentacija uključi u obrazovne programe ( kurikulume), a donošenjem Bruž kominikea države članice su se obavezale da će do 2014. godine to uraditi na nivou stručnog obrazovanja. U okviru ovog prioriteta je Mjera 1 namijenjena uključivanju karijerne orijentacije u obrazovne programe na svim nivoima formalnog obrazovanja i neformalnog učenja u Crnoj Gori. Ovaj element Strategije je jedan od najradikalnijih i najvažnijih jer pretpostavlja dopunjeno razumijevanje uloge škole i sistema obrazovanja i vaspitanja.  

Stručni saradnici odnosno pedagozi i psiholozi, koji su u sadašnjem obrazovnom sistemu u Crnoj Gori zaduženi za izvođenje karijerne orijentacije, opterećeni su drugim aktivnostima i manje se bave sa karijernom orijentacijom nego u drugim evropskim zemljama sa sličnim sistemom obrazovanja. U okviru ovog prioriteta Mjera 2 predviđa identifikaciju aktivnosti, sa kojima bi se povećalo angažovanje stručnih saradnika na području karijerne orijentacije i kojima bi se stručno unaprijedio njihov rad.   

Karijernu orijentaciju u školi će, pored Mjere 1 i Mjere 2, ojačati i Mjera 3 čiji cilj je obezbijediti karijernoj orijentaciji centralno mjesto u radu same škole.
Obuka nastavnika za karijernu orijentaciju u školi

Jedan od ključnih elemenata kvalitetne karijerne orijentacije u školama je visok nivo obučenosti nastavnika i stručnih saradnika koji izvode aktivnosti karijerne orijentacije. Zbog toga se jedan od ciljeva u ovom prioritetu odnosi na profesionalni razvoj stručnih saradnika i nastavnika. Pošto je dobra obučenost važna i za izvođače karijerne orijentacije u drugim sektorima, obuka kadra je uključena i u Prioritet 5 (Obezbjeđivanje kvaliteta u karijernoj orijentaciji). 
Ciljevi 
· Uključiti karijernu orijentaciju u obrazovne programe 
· Ojačiti ulogu stručnih saradnika škole u karijernoj orijentaciji

· Podsticati profesionalni razvoja stručnih saradnika i nastavnika 

· Karijernoj orijentaciji obezbijediti odgovarajuće mesto u programu rada škole

· Uvesti karijernu orijentaciju u visoko obrazovanje
Mjera 1: Uključivanje karijerne orijentacije u obrazovne programe
Karijerna orijentacija u sklopu procesa nastave  se u Crnoj Gori izvodi u okviru dva međunardona projekta (GTZ i IPA 2008), ali to je pilotiranje. Da bi se obezbijedila održivost potrebno je da nadležno ministarstvo i škole u Crnoj Gori donesu potrebne mjere, kako bi se karijerna orijentacija uključila u redovni sistem obrazovanja. Postoje različiti modeli uključivanja karijerne orijentacije u školski kurikulum: kao posebni obavezni predmet, kako kombinacija sa nekim drugim predmeom, kao izborni predmet, kao kroskurikularna tema ili kao kombinacija ovih i nekih drugim načina. Iskustva u državama članicama EU pokazuju da ne postoji najbolji model, zato treba u najprije analizirati uslove i dogovoriti se o modelu koji će se najbolje uklopiti sistem obrazovanja u Crnoj Gori. Pronalaženje odgovarajućeg modela je odgovoran zadatak koji je potrebno uključiti u akcione planove za implementaciju ove Strategije. U nastavku su predstavljene različite mogućnosti, putem kojih je moguće uključiti karijernu orijentaciju u crnogorski sistem obrazovanja i vaspitanja. Te mogućnosti potrebno jer razmatrati, kad se bude odlučivalo o modelu. 

Mogućnosti za realizaciju karijerne orijentacije u školama u Crnoj Gori
Novi obrazovni programi u osnovnoj školi i gimnaziji su otvoreni i fleksibilni i dozvoljavaju brzo unošenje novina u obrazovanju, pa i kada je u pitanju karijerna orijentacija. Specifičnosti obrazovnih programa stručnog obrazovanja je da su oni otvoreni za nove izborne predmete, koji mogu biti ponuđeni učenicima. Takođe, postoji mogućnost realizacije određenih sadržaja karijerne orijentacije kroz slobodne aktivnosti, ali i kroz određene predmete kao kroskurikularna tema.
Mogućnosti za realizaciju karijerne orijentacije u školama ogledaju se kroz: 

· aktivnosti pedagoško-psihološke službe u okviru svog redovnog programa rada zbog čega je potrebno ojačati pedagoško–psihološku službu za karijerno vođenje;
· rad odjeljenskog starješine u okviru časova odjeljenske zajednice, odnosno učeničkog parlamenta;
· realizaciju određenih tema, odnosno segmenata nastavnih sadržaja u okviru redovnih nastavnih predmeta (model kroskurikularnog pristupa), koristeći otvoreni dio kurikuluma za uvođenje elemenata karijerne orijentacije kroz različite predmete;
· realizacija sadržaja u vezi sakarijernom orjentacijom, kroz određene izborne predmete, dodatnu nastavu i sekcije učenika;
· kreiranje modula karijerne orijentacije koji mogu da se realizuju u okviru obaveznih izbornih sadržaja u gimnazijama;
· uvođenje novog nastavnog predmeta (redovnog ili izbornog) u završnom/završnim razredu/razredima osnovne škole (sa jednim ili dva časa  nastave sedmično); 

· uvođenje izbornog predmeta u stručnim školama i gimnazijama, sa  jednim ili dva časa nastave sedmično, koje bi učenik mogao birati u bilo kojem razredu;
· kreiranje modula karijerne orijentacije koji bi bili ponuđeni kroz slobodne aktivnosti;
· kreiranje modula karijerne orijentacije koji bi bili ponuđeni kroz vannastavne  aktivnosti;
· kreiranje modula karijerne orijentacije koji bi se ostvarivali kroz razne vidove saradnje sa roditeljima;
· kreiranje modula karijerne orijentacije koji bi se ostvarivali u školama, na pr. kroz dane otvorenih vrata i sl.);
· razne vidove saradnje srednjih škola i fakulteta, škola i lokalne zajednice i poslodavaca;
· Saradnja škola i CIPS-ova.
 U osnovnim školama je potrebno organizovati, u saradnji sa poslodavcima, tzv. „Dane probe u zanimanjima“ kada bi se učenici, kroz neposredan rad, upoznavali sa zahtjevima određenih zanimanja.Takođe, treba predvidjeti organizovanje dana karijerne orijentacije unutar škole ili posjetom drugim sluzbama/institucijama. Ovi dani su izuzetno važni za informisanje učenika osnovnih škola prije upisa u srednju školu, kao i za učenike srednjih škola za nastavak školovanja ili prelazak na tržište rada. Oni se mogu organizovati kroz saradnju osnovnih i srednjih škola, fakulteta, Zavoda za zapošljavanje, odnosno predstavnicima CIPS-ova, predstavnicima privrede i vanprivrede, nevladinim organizacijama, sa posebnim akcenovom na sagledavanja situacije na tržištu rada i s tim u vezi planiranja dalje karijere. Cilj i ono što je najvažnije je da svaki učenik ima mogućnost da se kroz različite aktivnosti u školi osposobi za sopstveno vođenje karijere.

Mjera 2: Jačanje uloge stručnih saradnika na području karijerne orijentacije 
Uloga stručnih saradnika (psihologa i pedagoga) u školama je sada definisana u dokumentu Program rada stručnih saradnika, ali je praksa pokazala da se oni malo bave karijernom orijentacijom. Potrebno je naći način koji bi omogućio da se planirane aktivnosti karijerne orijentacije u praksi stvarno izvode. 
U praksi stručni saradnici imaju slabu podršku za stručni rad na ovom području. Stručnih instrumenta kao što su priručnici, upitnici, radne sveske, i slično ima malo, a oni koji postoje su zastarjeli. Potrebno je unaprijediti postojeće informativne veb sajtove i razviti i kompjuterske programe koji služe kao podrška planiranju karijere. 

Slaba je i podrška na području obuke odnosno stručnog usavršavanja za područje karijerne orijentacije. I slaba stručna podrška je jedan od razloga,što se stručni saradnici bave drugim temama, za koje smatraju da su bolje obučeni. Stručnim saradnicima je potrebno obezbijediti adekvatne materijale za njihov rad kao što su priručnici, radne sveske i sl. 

Aktivnosti, koje će biti uključene u buduće akcione planove za implementaciju ove Strategije, treba da slijede sljedeće ciljeve: 

· definisanje uloge stručnih saradnika na području karijerne orijentacije na način koji bi obezbijedio da se taj program u praksi izvodi, 
· definisati minimalni standard aktivnosti stručnih saradnika na polju karijerne orijentacije i način praćenja realizacije tih standarda;
· unaprijediti stručni razvoj pedagoško-psiholoških službi po pitanju karijerne orjentacije.
Mjera 3: Jačanje i intenziviranje aktivnosti  karijerne orijentacije u školi 
Mjera 1 i Mjera 2 će ojačati karijernu orijentaciju, ali je potrebno da karijerna orijentacija dobije značajnije mjesto u programu rada same škole više nego što ga ima sada
. To je cilj Mjere 3 koji se može postići na različite načine. Jedan je formiranje tima u školi kojeg, osim stručnih saradnika, čine i nastavnici. Karijerna orijentacija mora dobiti značajno mjesto u programu rada škole, a to znači da briga za karijerni razvoj mora postati briga cijele škole, tj. nastavnika i školskog menadžmenta, a ne samo jednog ili dva stručna saradnika. Program karijerne orijentacije treba da uključuje cijeli spektar aktivnosti od predavanja o kvalifikacijama odnosno njihovom sadržaju i obrazovnim programima, posjeta poslodavcima, srednjim školama, univerzitetima, posjeta CIPS-ovima, rad na pravim radnim zadacima u realnom radnom okruženju i dr. 
Mjera 4: Jačanje karijerne orijentacije u visokom obrazovanju    

Karijerno savjetovanje podrazumijeva pomoć studentima u toku  procesa studiranja i nakon završetka studija, u smislu usmjeravanja  na profesionalnom putu, kao i organizovanjem obuka i radionica, koje bi im omogućile sticanje znanja i vještina i osposobile ih za poboljšanje mogućnosti zapošljavanja. Postojanje službi za karijernu orijentaciju na univerzitetu omogućava vezu univerziteta i tržišta rada i doprinosi ukupnom razvoju društvene strukture.

Institucionalno jačanje službi za karijernu orijentaciju u visokom obrazovanju predstavlja jedan od prioriteta u strategiji visokog obrazovanja. Strategija predviđa da se karijerna orijentacija uključi u visoko obrazovanje na sljedeće načine: 

· osnivanje karijernog centra  na univerzitetima;
· osnivanje odjeljenja karijernog centra na univerzitetskim jedinicama;
· uvođenje tema karijerne orijentacije u kurikulum, na način koji će biti adekvatan za pojedinačne studijske smjerove odnosno programe.
Prioritet 4: Jačanje usluga karijerne orijentacije za nezaposlene i zaposlene 
Obrazloženje

Potrebno je zadržati postojeći model izvođenja karijerne/profesionalne orijentacije u kome osnovno informisanje i savjetovanje izvode savjetodavci za zapošljavanje a viši/produbljeni nivo izvode stručni saradnici za profesionalno savjetovanje (psiholozi).  

Plan Zavoda za zapošljavanje Crne Gore je proširenje mreže Centra za informisanje i profesionalno savjetovanje (CIPS-ova). Indikatori pokazuju da je broj koristnika usluga postojećih CIPS-ova još relativno mali (to se ne odnosi na informativne aktivnosti CIPS-ova), pa je zbog toga jedan od ciljeva ovog prioriteta povećanje broja korisnika CIPS-ova što u isto vrijeme znači povećanje dostupnosti usluga karijerne orijentacije. Dostupnost je potrebno povećati i uvođenjem usluga karijerne orijentacije u koje se može istovremeno uključiti veći broj koristnika (grupno informisanje, radionice karijerne orijentacije, posebni kompjuterski programi za različite ciljne grupe). 
Da bi CIPS-ovi postigli očekivane rezultate njihovo djelovanje je potrebno dobro integrisati u život lokalne zajednice i službe zapošljavanja. Potrebno je definisati ulogu CIPS-ova u odnosu na sve druge institucije koje sarađuju u karijernoj orijentaciji (poslodavci, škole itd.). To definisanje treba povezati sa Prioritetom 6 (Koordinacija politike i vođenja službi za karijernu orijentaciju). 
U okviru ovog prioriteta predviđeno je i podsticanje razvoja karijere zaposlenih, tj, u preduzećima. Danas se razvoj karijere zaposlenih ne odnosi više samo na nivo menadžmenta i manjeg broj ključnih kadrova, nego na sve zaposlene kojima omogućava uspješno vertikalno, ali i horizontalno napredovanje u karijeri. Cijeloživotno učenje postaje realnost za zaposlene u Crnoj Gori, i značajno je, da svaki zaposleni prije obuke razradi svoj karijerni plan, kako bi osigurao da je ta obuka usklađena sa njegovim sposobnostima, znanjima, vještinama, interesovanjima, potrebama i aspiracijama, i sa razvojnim ciljevima preduzeća. Takav proces omugućava zaposlenome sticanje onih znanja koja su najviše potrebna za rad koji trenutno radi ili za neku drugu vrstu posla u preduzeću. 
Ciljevi

· Povećanje dostupnosti usluga CIPS-ova nezaposlenima, učenicima i zaposlenima. 
· Širenje postojećih i uvođenje novih oblika karijerne orijentacije u CIPS-ovima.
· Podsticati razvoj karijere zaposlenih u malim i srednjim preduzećima.

Mjere 

· Razvijanje mreže CIPS-ova i povećanje obima usluga karijerne orijentacije u CIPS-ovima i službama za zapošljavanje. 

· Podsticanje razvoja novih oblika rada karijerne orijentacije (razvoj i uvođenje programa karijerne orijentacije u grupama, upitnika, testova, radnih sveski, kompjuterskih programa itd.).
· Uspostavljanje odgovarajućeg oblika saradnje i podjela uloga između svih subjekata karijerne orijentacije.

· Stimulisanje razvoja karijere zaposlenih u malim i srednjim preduzećima. 

Prioritet 5: Obezbjeđivanje kvaliteta u karijernoj orijentaciji
Obrazloženje

Kvalitet i efikasnost usluga karijerne orijentacije u najvećoj mjeri zavisi od dobre osposobljenosti kadra koji te usluge izvodi , tj. nastavnika, stručnih saradnika u školi (pedagoga i psihologa), savjetodavaca za profesionalnu orijentaciju i informisanje u CIPS-ovima. Dobra osposobljenost podrazumijeva da je potrebno razviti programe inicijalnog obrazovanja i kontinuiranog stručnog usavršavanja zaposlenih koji ce se baviti aktivnostima karijerne orijentacije. Programe stručnog usavršavanja iz karijerne orijentacije za nastavnike i stručne saradnike u školama potrebno je uključiti u postojeći sistem profesionalnog razvoja nastavnika na nivou škole koji već postoji. U Nacionalnoj strategiji cjeloživotne karijerne orijentacije predviđena je izrada standarda kvaliteta za organizatore (ustanove, službe)  koje izvode usluge karijerne orijentacije. Treba napomenuti da se ne radi o opštim standardima kao štu su ISO ili TQM, koji su za područje karijerne orijentacije previše uopšteni, nego o specifičnim standardima, koji će slijediti indikatorima kvaliteta, koji su 2010. godine urađeni u okviru mreže ELGPN (European Lifelong Guidance Policy Network).  

Ciljevi

· Obezbijediti osposobljenost kadra koji izvodi usluge karijerne orijentacije
· Obezbijediti kvalitet organizatora koje izvode usluge karijerne orijentacije
Mjere

· Izrada programa obuke za karijernu orijentaciju
· Implementacija obuke za karijernu orijentaciju
· Izrada standarda kvaliteta za karijernu orijentaciju
Prioritet 6: Koordinacija politike i vođenja službi za karijernu orijentaciju
Obrazloženje

Karijerna orientacija za mlade se izvodi u saradnji različitih institucija: škola, poslodavaca, CIPS-ova. Značajnu ulogu imaju i nadležni organi i institucije: Ministarstvo prosvjete i sporta, Ministarstvo rada i socijalnog staranja, Zavod za zapošljavanje Crne Gore, Zavod za školstvo, Centar za stručno obrazovanje, koje vode politiku, finansiranju i sprovode usluge karijerne orijentacije za mlade i odrasle.  

U Crnoj Gori ne postoji dogovor o podjeli uloga i izvođenju usluga karijerne orijentacije što je preduslov za efikasnost tih službi i za efikasno trošenje finansijskih sredstava. Cija predviđa (Mjera 1) formiranje takvog dogovora. 

Strategija takođe predviđa formiranje stalnog koordinacijskog tijela, koje će biti zaduženo za koordinaciju implementacije ove Strategije (Mjera 2).    

Prioriteti i mjere koje su uključene u Strategiju uvažavaju preporuke prve i druge rezolucije o karijernoj orijentaciji. Za Crnu Goru je od velikog značaja da donosioci odluka na nacionalnom nivou i ubuduće prate razvoj evropske politike na području karijerne orijentacije (Mjera 3) i da se priključe Evropskoj mreži za politiku cijeloživotne karijerne orijentacije (ELGPN). 
Ciljevi

· Koordinirati politike i vođenja karijerne orijentacije u relevantnim sektorima
· Jačati međunarodnu saradnju na području karijerne orijentacije
Mjere 
· Dogovor o podjeli uloga i aktivnosti različitih institucija na području karijerne orijentacije
· Osnivanje koordinacionog tijela na području politike i vođenja karijerne orijentacije
· Uključivanje u zajedničke EU aktivnosti na području karijerne orijentacije

3. IMPLEMENTACIJA NACIONALNE STRATEGIJE CJELOŽIVOTNE KARIJERNE ORIJENTACIJE
Akcioni plan

Implementacija Nacionalne strategije cjeloživotne karijerne orijentacije u Crnoj Gori u prvoj fazi vršiće se preko Akcionog plana za implementaciju Nacionalne strategije cjeloživotne karijerne orijentacije za 2011. godinu, zatim kroz odgovarajuće akcione planove koji treba da obuhvate periode od po dvije godine. 
Za implementaciju Strategije odgovorne su institucije: Ministarstvo prosvjete i sporta, Ministarstvo rada i socialnog stranja, Zavod za zapošljavanje Crne Gore, Zavod za školstvo, Centar za stručno obrazovanje, škole, univerziteti. 

Koodinacija implementacije Nacionalne strategije cjeloživotne karijerne orijentacije 
Za koordinaciju pripreme Akcionog plana za implementaciju Nacionalne strategije cjeloživotne karijerne orijentacije i koordinaciju njegovog izvođenja zadužena je Radna grupa za karijernu orijentaciju koja do januara 2012. djeluje u okviru IPA 2008 projekta Reforma tržišta rada i razvoj radne snage. 

Do decembra 2012. godine Ministarstvo prosvjete i sporta, u saradnji sa Ministarstvom rada i socijalnog staranja treba da formira Nacionalni koordinacionu grupu za cjeloživotnu karijernu orijentaciju/ Nacionalni forum za cjeloživotnu karijernu orijentaciju, koji u februaru 2012. godine od pomenute Radne grupe treba da preuzme brigu za koordiniranu implementaciju Strategije i Akcionog plana. 

Finansiranje

Jedan dio sredstava za implementaciju Strategije će odgovorne institucije uključiti u svoje godišnje budžete. Treba naglasiti da mnoge važne mjere, predviđene ovom Strategijom, ne traže dodatna finansijska sredstva ili su za njihovu realizaciju, uz dobru organizaciju, monitoring i koordinaciju, potrebna minimalna sredstva. 
Drugi dio sredstava potrebno je obezbijediti iz EU ili drugih međunarodnih fondova, pri čemu je  je izuzetno važno, da je planiranje tih projekata koordinirano i izvedeno na način koji će spriječiti podvajanje ili paralelno odvijanje aktivnosti i obezbijediti maksimalnu efikasnost uloženih sredstava i održivost rezultata. 
4. AKCIONI PLAN ZA IMPLEMENTACIJU NACIONALNE STRATEGIJE CJELOŽIVOTNE KARIJERNE ORIJENTACIJE ZA 2011. GODINU
Prioritet 1: Podizanje svjesti o potrebi za cijeloživotnim učenjem i razvojem karijere

Ciljevi

· Viši nivo svijesti i odgovornosti za cjeloživotno učenje i razvoj kariere za ciljne grupe: učenici, studenti, nezaposleni, zaposleni odrasli i učenici koji prijevremeno napuštaju srednje obrazovanje (osipnici). 

· Podizanje svijesti i znanja roditelja o razvoju karijere njihove djece i trendovima na tržištu rada.

· Podizanje svijesti donosilaca odluka na nacionalnom nivou i drugih institucija o njihovoj ulozi da podrže službe za karijernu orijentaciju i samu profesiju. 

Mjere 

· Kampanje za cijeloživotno učenje i vođenje karijere.
· Obrazovne aktivnosti preko kojih će pojedinci upoznati stavove i potrebe poslodavaca, potrebna znanja i zanimaja i druge relevantne informacije o tržištu rada.   
· Informisanje i osposobljavanje roditelja o načinima podržavanja djece u profesionalnom razvoju. 
	Aktivnosti
	Indikator
	Nosilac /  

Partneri
	Vremenski okvir
	Izvor sredstava

	Kampanja za promociju cijeloživotnog učenja i razvoja karijere
	Sprovedene planirane aktivnosti kampanje
	IPA 2008
	III i IV kvartal 2011. godine
	IPA 2008

	Kampanje Projekta MNE/011 Lux development „Stručno je ključno“
	Sprovedene planirane aktivnosti kampanje
	CSO, Projekat MNE/011 Lux Development
	III kvartal 2011. godine i dalje
	Projekat MNE/011 Lux development

	Relevantne promotivne aktivnosti ZZZCG 
	Sprovedene sve prediviđene

aktivnosti ZZZCG
	ZZZCG/CSO, ZZŠ, univerziteti, škole
	2011. godina i dalje
	ZZZCG


Prioritet 3: Jačanje karijerne orijentacije u obrazovnom sistemu Crne Gore

Ciljevi   

· Uključiti karijernu orijentaciju u obrazovne programe.
· Ojačiti ulogu stručnih saradnika škole u karijernoj orijentaciji.
· Podsticati profesionalni razvoj stručnih saradnika i nastavnika. 

· Karijernoj orijentaciji obezbijediti odgovarajuće mesto u programu rada škole.
· Ojačati saradnju sa ZZZCG.
· Uvesti karijernu orijentaciju u visoko obrazovanje.

Mjera 1: Uključivanje karijerne orijentacije u obrazovne programe

	Aktivnosti
	Indikator
	Nosilac / 

partneri
	Vremenski okvir
	Izvor sredstava

	Izrada modela uključivanja karijerne orijentacije u obrazovni program osnovne škole 
	Urađen model
	MPS / ZZŠ, CSO, škole
	IV kvartal 2011. godine
	IPA 2008

	Izrada modela uključivanja karijerne orijentacije u obrazovne programe stručnih škola i gimnazije
	Urađen model
	MPS / CSO, ZZŠ, škole
	IV kvartal 2011. godine
	IPA 2008


Mjera 2: Jačanje i intenziviranje aktivnosti karijerne orijentacije u školi

	Aktivnosti
	Indikator
	Nosilac /

partneri
	Vremenski okvir
	Izvor sredstava

	Izrada dokumenta Koncept karijerne orijentacije u osnovnoj i srednjoj školi  
	Urađen Koncept
	MPS / ZZŠ, CSO, stručna udruženja (pedagozi), ZZZCG (CIPS)
	IV kvartal 2011. godine
	IPA 2008


Mjera 3: Jačanje karijerne orijentacije u visokom obrazovanju    

	Aktivnosti
	Indikator
	Nosilac /

partneri
	Vremenski okvir
	Izvor sredstava

	Izrada prijedoga za projekat formiranja Univerzitetskog karijernog centara
	Urađen prijedlog (koji je uključen u odgovarajući međunarodni program)
	Univerzitet Crne Gore
	IV kvartal 2011. godine
	Međunarodni programi 

(Tempus i sl.)


Prioritet 4:  Jačanje usluga karijerne orijentacije za nezaposlene i zaposlene 

Ciljevi

· Povećanje dostupnosti usluga CIPS-ova nezaposlenima, učenicima i zaposlenima. 
· Širenje postojećih i uvođenje novih oblika karijerne orijentacije u CIPS-ovima.

· Podsticati razvoj karijere zaposlenih u malim i srednjim preduzećima.

Mjere 

· Razvijanje mreže CIPS-ova i povećanje obima usluga karijerne orijentacije u CIPS-ovima i službama za zapošljavanje. 

· Podsticanje razvoja novih oblika rada karijerne orijentacije (razvoj i uvođenje programa karijerne orijentacije u grupama, upitnika, testova, radnih sveski, kompjuterskih programa itd.).
· Stimuliranje razvoja karijere zaposlenih u malim i srednjim preduzećima. 

	Aktivnosti
	Indikator
	Nosilac / 

partneri
	Vremenski okvir
	Izvor sredstava

	Izrada koncepta rada CIPS - ova
	Urađen koncept rada
	ZZZCG (CIPS), MRSS/obrazovne institucije 
	2011. godina
	

	Širenje mreže CIPS - ova
	Broj novih CIPS - ova
	ZZZCG, lokalne zajednice
	2011. godina
	IPA 2008, ZZZCG


Prioritet 5: Obezbjeđivanje kvaliteta u karijernoj orijentaciji

Ciljevi

· Obezbijediti osposobljenost kadra koji izvodi usluge karijerne orijentacije.
· Obezbediti kvalitet organizatora koji izvode usluge karijerne orijentacije.
Mjere

· Izrada programa obuke za karijernu orijentaciju.
· Implementacija obuke za karijernu orijentaciju.
· Izrada standarda kvaliteta za  karijernu orijentaciju.
Mjera 1: Izrada programa obuke za karijernu orijentaciju

	Aktivnosti
	Indikator
	Nosilac / 

partneri
	Vremenski okvir
	Izvor sredstava

	Izrada programa obuke za nastavnike i stručne saradnike u osnovnim školama
	Urađen program obuke
	MPS/GTZ (GIZ), ZZŠ, pilot škole
	2011. godina
	GTZ (GIZ)


	Izrada programa obuke za nastavnike i stručne saradnike u srednjim školama 
	Urađen program obuke
	IPA 2008/MPŠ, CSO, ZZŠ, pilot škole
	 III kvartal 2011. godine
	IPA 2008

	Izrada programa obuke za stručne saradnike i informatore u CIPS-ovima 
	Urađen program obuke
	IPA 2008/ZZZCG (CIPS)
	2011. godina
	IPA 2008

	Priprema projekta: Uključivanje karijerne orijentacije u inicialni program obrazovanja za nastavnike 
	Urađena  projektna dokumentacija
Pojekat predložen za finansiranje
	Univerzitet

Crne Gore
	III - IV kvartal 2011. godine
	Međunarodni programi 

(Tempus i sl.)


Mjera 2: Implementacija obuke za karijernu orijentaciju

	Aktivnosti
	Indiktor
	Nosilac / 

partneri
	Vremenski okvir
	Izvor sredstava

	Izvođenje programa obuke za nastavnike i stručne saradnike u osnovnim školama
	Broj učesnika programa obuke i broj uključenih škola
	Instruktori iz projekta GTZ(GIZ) 
	III - IV kvartal 2011. godine
	GTZ (GIZ)

	Izvođenje programa obuke za nastavnike i stručne saradnike u srednjim školama
	Broj učesnika programa obuke i broj uključenih škola
	IPA 2008
	III - IV kvartal 2011. godine
	IPA 2008

	Izvođenje programa obuke za stručne saradnike i informatore u CIPS-ovima
	Broj učesnika programa obuke
	IPA 2008
	2011. godina
	IPA 2008


Mjera 3: Standardi kvaliteta za karijernu orijentaciju

	Aktivnosti
	Indikator
	Nosilac / 

partneri
	Vremenski okvir
	Izvor sredstava

	Izrada standarda kvaliteta za karijernu orijentaciju CIPS - ova 
	Standard urađen
	IPA 2008
ZZZCG (CIPS)
	2011. godina
	IPA 2008


Prioritet 6: Koordinacija politike i vođenja službi za  karijernu orijentaciju

Ciljevi      

· Koordinirati politike i vodenja karierne orijentacije u relevantnim sektorima.
· Jačati međunarodnu saradnju na području karijerne orijentacije.
Mjere

· Dogovor o podjeli uloga i aktivnosti različitih institucija na području karijerne orijentacije.
· Osnivanje koordinacionog tijela na području politike i vođenja karijerne orijentacije.
· Uključivanje u zajedničke EU aktivnosti na području karijerne orijentacije.
Mjera 1: Dogovor o podjeli uloga i aktivnosti različitih institucija na području karijerne orijentacije

	Aktivnosti
	Indikator
	Nosilac /
Partneri
	Vremenski okvir
	Izvor sredstava

	Priprema dogovora o podjeli uloga i aktivnosti institucija za područje karijerne orijentacije  
	Dogovor usvojen sa stane glavnih partnera
	IPA 2008/ partneri iz relevantnih organa, ustanova i institucija
	IV kvartal 2011. godine
	IPA 2008


Mjera 2: Osnivanje koordinacije na području politike i vođenja karijerne orijentacije

	Aktivnosti
	Indikator
	Nosilac / 

Partneri
	Vremenski okvir
	Izvor sredstava

	Izrada dokumenta o cilju i zadacima Nacionalnog koodinacionog tijela za područje karijerne orijentacije
	Urađen odgovarajući dokument
	IPA 2008/ partneri iz relevantnih organa, ustanova i institucija
	III - IV kvartal 2011. godine
	IPA 2008

	Formiranje Nacionalnog koodinaciong tijela za područje karijerne orijentacije (National Guidance Forum)
	Formirano Nacionalno koodinaciono tijelo 
	MPS / partneri iz relevantnih organa, ustanova i institucija
	IV kvartal 2011. godine
	


Mjera 3: Uključivanje u zajedničke EU aktivnosti na području karijerne orijentacije

	Aktivnosti
	Indikator
	Nosilac / 

Partneri
	Vremenski okvir
	Izvor sredstava

	Uključenje u Evropsku mrežu za politiku cijeloživotne karijerne orijentacije (ELGPN) u statusu posmatrača
	Uključivanje Crne Gore u ELGPN u statusu posmatrača
	MPS/ partneri iz relevantnih organa, ustanova i institucija
	2011. godina
	

	Uključenje u mrežu EUROGUIDANCE u statusu posmatrača
	Uključivanje Crne Gore u EUROGUIDANCE u statusu posmatrača
	MPS/ partneri iz relevantnih organa, ustanova i institucija
	2011. godina
	


Nacionalna strategija vjeloživotne karijerne orijentacije (2011-2015) i Akcioni plan sprovođenja Nacionalne strategije cjeloživotnre karijerne orijenatcije za 2011. godinu urađeni su u okviru Projekta IPA 2008 ’Reforma tržišta rada i razvoj radne snage’.

Radna grupa:

Zora Bogićević, Ministrstvo prosvjete i sporta

Branka Kankaraš, Ministarstvo prosvjete i sporta
Senka Vukčević, Ministarstvo rada i socijalnog staranja
Jelena Knežević, Centar za stručno obrazovanje

Vidosava Kašćelan, Zavod za školstvo

Ljiljana Jovanović, Univerzitet Crne Gore

Jasmina Đukić, Zavod za zapošljavanje Crne Gore

Vesna Radulović, Zavod za zapošljavanje Crne Gore

Vesna Radulović, Zavod za zapošljavanje Crne Gore

Slavica Vujović, JU Gimnazija „Niko Rolović“ Bar

Tatijana Vujiović, JU OŠ „Blažo Jokov Orlandić“ Bar

Aleksandra Lalević, JU SSŠ „Sergije Stanić“ Podgorica

Ana Maraš, Unija poslodavaca Crne Gore

Saša Niklanović, ekspert Projekta IPA 2008 ’Reforma tržišta rada i razvoj radne snage’.

� Termini 'karijerno vođenje' ili 'profesionalno usmjeravanje'  nijesu zvanično definisani i ne koriste se u zvaničnim dokumentima u Crnoj Gori, pa se zbog toga u Strategiji ne koristie. 


� Dostupna je na: � HYPERLINK "http://ec.europa.eu/education/lifelong-learning-policy/doc/guidance/resolution2004_en.pdf" �http://ec.europa.eu/education/lifelong-learning-policy/doc/guidance/resolution2004_en.pdf�


� Od ostalih aktivnosti koje u Strategiji nisu predstavljene najčešće se spominje zastupanje (advocacy), praćenje pojedinaca (follow-up), povratno informisanje (feed-back) i posredovanje (placement). 


� Evropska politika upotrebljava jedan naziv (career education) za programe razvoja karijere različitih ciljnih gruipa: za učenike u školama, za zaposlene u preduzećima i drugim organizacijama, za nezaposlene prijavljene u javnim službama za zapošljavanje. Pošto taj termin u Crnoj Gori ne postoji, a po dosadašnjim iskustvima prevod ’karijerno obrazovanje’ često se pogrešno interpretira, u ovoj Strategiji se koristi širi termin ’programi za ravoj karijere’.   


� Imporving lifelong guidance policies and systems – Using common European reference tools for guidance. (2005,) CEDEFOP.


� HYPERLINK "http://www.cedefop.europa.eu/etv/Upload/Information_resources/Bookshop/400/4045_en.pdf" �http://www.cedefop.europa.eu/etv/Upload/Information_resources/Bookshop/400/4045_en.pdf�


� Međunarodno udruženje za obrazovnu i profesionalnu orijentaciju (IAEVG) preporučuje, da se savjetodavci za karijernu orijentaciju i drugi zaposleni u službama za karijernu orijentaciju pridržavaju etičkih standarda, koji su objavljeni na vebstranici IAEVG:  � HYPERLINK "http://www.iaevg.org/iaevg/nav.cfm?lang=2&menu=1&submenu=2" �http://www.iaevg.org/iaevg/nav.cfm?lang=2&menu=1&submenu=2�


� Za imenovanje programa za razvoj karijere u školama koristi se engleski termin 'career education'.


� Europe 2020 – Integrated guidelines for the economic and employment policies of the Member states 


(April 2010): � HYPERLINK "http://ec.europa.eu/eu2020/pdf/Brochure%20Integrated%20Guidelines.pdf" �http://ec.europa.eu/eu2020/pdf/Brochure%20Integrated%20Guidelines.pdf�


� Strategic framework for European cooperation in education and training (ET 2020): � HYPERLINK "http://eur-lex.europa.eu/LexUriServ/LexUriServ.do?uri=OJ:C:2009:119:0002:0010:EN:PDF" �http://eur-lex.europa.eu/LexUriServ/LexUriServ.do?uri=OJ:C:2009:119:0002:0010:EN:PDF�


� The Bruges Communiqué on enhanced European Cooperation in Vocational Education and Training:  


� HYPERLINK "http://ec.europa.eu/education/lifelong-learning-policy/doc/vocational/bruges_en.pdf" �http://ec.europa.eu/education/lifelong-learning-policy/doc/vocational/bruges_en.pdf�


� New skills for new jobs: � HYPERLINK "http://ec.europa.eu/social/main.jsp?catId=568&langId=en" �http://ec.europa.eu/social/main.jsp?catId=568&langId=en�


� Rezultati studija su predstavljeni u zajedničkom izvještaju (Guidance Policies in the knowledge society – Trends, challenges and responses acorss Europe - A CEDEFOP Synthesys Report), koji je dostupan na: 


� HYPERLINK "http://www2.trainingvillage.gr/etv/publication/download/panorama/5152_en.pdf" �http://www2.trainingvillage.gr/etv/publication/download/panorama/5152_en.pdf�


� Prva rezolucija je dostupna na: 


� HYPERLINK "http://ec.europa.eu/education/lifelong-learning-policy/doc/guidance/resolution2004_en.pdf" �http://ec.europa.eu/education/lifelong-learning-policy/doc/guidance/resolution2004_en.pdf�


� Druga Rezolucija je dostupna na: � HYPERLINK "http://www.consilium.europa.eu/uedocs/cms_Data/docs/pressdata/en/educ/104236.pdf" �http://www.consilium.europa.eu/uedocs/cms_Data/docs/pressdata/en/educ/104236.pdf�


� Mreža ima svoju vebstranicu: � HYPERLINK "http://ktl.jyu.fi/ktl/elgpn" �http://ktl.jyu.fi/ktl/elgpn� na kojoj je dostupan i Program rada te mreže za period 2011-2012. 


� Ovdje ne govorimo o radu školskih savjetodavnih službi, koje se u većoj ili manjoj mjeri bave karijernom orijentacijom, nego o posebnim predmetima ili temama karijerne orijentacije. 


� Pregled ključnih kompetencija je dostupan na: � HYPERLINK "http://ec.europa.eu/education/policies/2010/doc/keyrec_en.pdf" �http://ec.europa.eu/education/policies/2010/doc/keyrec_en.pdf�


� Plan profesionalne orijentacije dio je plana rada stručnih službi u školama, ali je obim  aktivnosti profesionalne orijentacije mnogo manji nego u zemljama gdje je to područje dobro razvijeno. 

